
Inngangur og høvuðsniðurstøður
Í sambandi við, at Føroya landsstýri fer undir varliga og gjøgnumskygda einskiljing av fyritøkum landsins, sum virka í kappingarkendum vinnugeirum, hevur landsstýrismaðurin í vinnumálum arbeitt við at fyrireika einskiljingartilgongdina í P/F Føroya Lívstrygging.

Ætlanin hjá landsstýrismanninum er lýst niðanfyri :
Landsstýrismaðurin biður um heimild at selja 50% av partapeninginum í P/F Føroya Lívstrygging.

Landsstýrismaðurin biður somuleiðis um heimild, at hini 50% av partapeninginum verða latin til Ognarfelagið Lív.

Í sambandi við einskiljingina  fer landsstýrismaðurin at virka fyri, at ein partaeigarasáttmáli verður gjørdur, sum skal loysa upp fyri trætumálum, sum kunnu standast av, at partarnir eiga felagið helvt um helvt. Parteigarasáttmálin skal m.a. taka støðu til:

· hvussu farast skal fram, tá talan er um vinningsbýtið

· hvussu farast skal fram, um talan verður um kapitalhækkingar

· og aðrar týðandi avgerðir

Sum partur í eini heildarætlan fyri tryggingarøkið fer landsstýrismaðurin at gera uppskot um at dagføra tryggingarlóggávuna. Ein broyting er, at tryggingarmarknaðurin verður liberaliseraður. Hetta viðførir, at:

· útlendsk tryggingarfeløg kunnu veita tænastu í Føroyum

· føroysk tryggingarfeløg kunnu fara út um landoddarnar við sínum  tryggingarvirksemi

· at tað verður lættari hjá tryggingingartakarum at skifta veitara frá P/F Føroya Lívstrygging 

Landsstýrismaðurin leggur fyri Løgtingið uppskot um nýggja tryggingarlóg eftir ólavsøku 2006.

Í sambandi við umboðsráðsvalið til P/F Føroya Lívstrygging, verða 35 umboð fyri tryggingartakararnar vald. Allir tryggingartakararnir fáa tillutaðan atkvøðuseðil í sambandi við val til umboðsráðið. Umboðsráðið velur tveir nevndarlimir í nevndina í P/F Føroya Lívstrygging. Keyparin/ar av hinum 50% av partapeninginum velur tveir og landsstýrismaðurin velur fimta nevndarlimin.

1. Inngangur
Landsstýrismaðurin leggur lógaruppskot fyri Løgtingið um einskiljing av P/F Føroya Lívstrygging. Endamálið við lógini er at útvega landsstýrismanninum materiella heimild at einskilja P/F Føroya Lívstrygging. Harafturat skal lógin tryggja, at málið fær eina nøktandi politiska viðgerð, áðrenn avgerðin um at einskilja P/F Føroya Lívstrygging verður tikin.

Í frágreiðingini verður einskiljingartilgongdin lýst gjøllari, so løgtingið verður kunnað um, hvør ætlan landsstýrismansins er. Frágreiðingin endar við at lýsa P/F Føroya Lívstrygging og virksemi hjá felagnum.

1.1. Gongdin higartil 

Føroya Lívstrygging varð stovnað við løgtingslóg í 1966 um lívstryggingarvirki, sum  ein sjálvstøðugur lívstryggingarstovnur við einkarrætti at reka lívstryggingarvirksemi í Føroyum. Sambært lógini varð virksemið rikið við landskassaveðhaldi. Stovnurin virkaði á hesum grundarlagi til 1. januar 2000, tá Føroya Lívstrygging varð umskipað til eitt alment partafelag. Veðhald landskassans er tó framhaldandi galdandi fyri tær tryggingaravtalur, gjørdar vórðu áðrenn umskipanina 1. januar 2000, og so leingi hesar eru í gildi.

Føroya Løgting samtykti í mars 2002 at heita á landsstýrið um at leggja uppskot fyri Løgtingið, soleiðis at P/F Føroya Lívstrygging varð skipað sum sjálveigandi stovnur ella á annan hátt, ið kundi tryggja áhugamálini hjá øllum tryggingartakarunum um ávirkan og innlit.
Í 2004 samdist Føroya Landsstýri á landsstýrisfundi at einskilja P/F Føroya Lívstrygging. Við atliti at løgtingssamtyktini, avgjørdi landsstýrið, at arbeiða fram ímóti at lata helvtina av partabrøvunum til felag, har allir tryggingartakararnir í P/F Føroya Lívstrygging eru limir, og at selja hina helvtina til ein íleggjara, t.d. tryggingarfelag, peningastovn ella líknandi.

Í einskiljingartilgongdini hevur síðani verið skipað fyri einum umboðsráðslíknandi vali, soleiðis at tryggingartakararnir fáa høvi at velja sær umboð at taka sær av áhugamálunum hjá tryggingartakarunum undir umskipanini av P/F Føroya Lívstrygging, og – sum partur av hesum – umboða tryggingartakararnar í nevndini fyri P/F Føroya Lívstrygging. 5 limir eru valdir í umboðsráðið.

Í sambandi við einskiljingararbeiðið hevur landsstýrismaðurin sett ein arbeiðsbólk. Arbeiðsbólkurin er mannaður við umboðum fyri umboðsráðið, Vinnumálaráðið, Einskiljingarnevndina og P/F Føroya Lívstrygging. Endamálið við arbeiðsbólkinum er at fyrireika, fylgja við og vera við í einskiljingararbeiðinum. 

Harafturat hevur málið verið til viðgerðar í samgonguflokkunum, einskiljingarbólkinum, einskiljingarnevndini og á landsstýrisfundi. 

2. Einskiljingin av P/F Føroya Lívstrygging
Brotið lýsir endamálið við at einskilja P/F Føroya Lívstrygging
2.1. Endamálið við at einskilja P/F Føroya Lívstrygging
Endamálið við at einskilja P/F Føroya Lívstrygging er hetta: 

at skipa greitt mark millum almenna og einskilda geiran

at loysa landskassan frá verandi váða og ábyrgd fyri verandi og komandi íløgum 
at kapitalisera virðini í P/F Føroya Lívstrygging

Endamálið verður lýst her:

2.1.2. Skipa greitt mark millum almenna og einskilda geiran

Gongdin í altjóðarákinum er rættiliga greið viðvíkjandi almenna geiranum. Tað gongur móti deregulering og fríari kapping. Almenni geirin verður broyttur frá at vera íbirtarin, ið skipar og hevur eftirlit við, at alt gongur, sum tað eigur, til at vera tann ið ger umstøðurnar hjá vinnulívinum enn betri, samstundis sum vinnulívið tekur ábyrgd av egnum viðurskiftum.

Føroya Landsstýri er einasti parteigari í P/F Føroya Lívstrygging, sum er einasta lívstryggingarfelag í Føroyum. Hetta hevur við sær, at samstundis sum Føroya Landsstýri skal skapa bestu karmar um lívstryggingarvirksemi í Føroyum sum heild, skal Føroya Landsstýri eisini varða av felagnum, sum landið eigur. Hendan tvístøðan kann í summum førum vera óheppin, tí samstundis sum Føroya Landsstýri fer at liberalisera marknaðin og soleiðis setur kappingarkarmarnar um tryggingarvirksemi í Føroyum, er tað almenna størsti og einasti fyrtøkueigari innan lívstryggingarvirksemi. Sleppast kann undan hesi støðu, verður P/F Føroya Lívstrygging einskilt.

Samstundis sum landsstýrismaðurin arbeiðir við at liberalisera tann føroyska tryggingarmarknaðin, soleiðis at borgarar og vinna nú eisini kunnu tekna tryggingar í útlendskum feløgum, ið eru sinnað at taka sær váða í Føroyum, fer landsstýrið at einskilja P/F Føroya Lívstrygging. 

2.1.3. Kapitalisera virðini í P/F Føroya Lívstrygging og loysa landskassan frá verandi váða og ábyrgd

Sambært § 3 í leiðreglunum um at einskilja fyritøkur landsins, er eitt endamál at einskilja fyrtøkur landsins at minka um skuld landskassans.

At einskilja P/F Føroya Lívstrygging fer at hava við sær, at pengar hjá landinum, sum annars standa bundnir í felagnum, verða loystir. Einskiljingin kann sostatt í fyrsta umfari síggjast sum at umleggja ogn av einum slag til annað. At selja 50% av partabrøvunum í P/F Føroya Lívstrygging markir, at ogn í partabrævasniði verður broytt til gjaldføri í peningastovni, sum síðan kann nýtast til at gjalda skuld aftur við ella til annað endamál.

At einskilja P/F Føroya Lívstrygging fer eisini at hava við sær, at landskassin verður loystur frá tí váða og ábyrgd, sum stendst av verandi og komandi íløgum. Viðmerkjast skal, at landskassveðhaldið framvegis verður galdandi fyri tær tryggingaravtalur, sum eru teknaðar aftaná 1. januar 2000 (sí brot um landskassaveðhaldi).

2.2. Atlit
Landsstýrismaðurin hevur í einskiljingararbeiðinum tikið atlit til løgtingssamtyktina frá mars 2002. 

Føroya Løgting samtykti í mars 2002 at heita á landsstýrið um at leggja uppskot fyri Løgtingið, soleiðis at P/F Føroya Lívstrygging varð skipað sum sjálveigandi stovnur ella á annan hátt, ið kundi tryggja áhugamálini hjá øllum tryggingartakarunum um ávirkan og innlit.
Við atliti at løgtingssamtyktini, fer landsstýrismaðurin at lata helvtina av partabrøvunum til Ognarfelagið Lív, ið er felag, har allir tryggingartakararnir í P/F Føroya Lívstrygging eru limir. 

2.2.1. Ognarfelagið Lív

Undanfarna landsstýrið tók undir við, at stig blivu tikin til, at landið letur helvtina av partabrøvunum í P/F Føroya Lívstrygging til eitt felag við tryggingartakarunum í Føroya Lívstrygging sum limum. 

Limirnir í umboðsráðnum hava stovnað Ognarfelagið Lív. Heimstaður felagsins er Tórshavnar kommuna, og felagið er felag við avmarkaðari ábyrgd. Endamálið við felagnum er at eiga partapening í P/F Føroya Lívstrygging.

Allir tryggingartakarar og tryggjað sambært samlagstrygging hjá P/F Føroya Lívstrygging, eru limir í felagnum. Limirnir í felagnum ábyrgjast ikki fyri skyldum felagsins og limirnir hava ikki rætt til part av ogn felagsins, tá ið hesir fara út, eins og einki gjald verður kravt við innliman.

Limirnir velja 35 fólk í umboðsráðið. Umboðsráðið skal virka, sum aðalfundur hjá P/F Føroya Lívstrygging og velur 2  nevndarlimir í nevndina hjá P/F Føroya Lívstrygging.

Fráboðanin um nær val av umboðsfólkum skal fara fram, verður almannakunngjørd í einum ella fleiri av miðlunum, innan 15. januar í tí árinum, valið verður. Allir limir skulu fáa sendan atkvøðuseðil frá P/F Føroya Lívstrygging.

Viðtøkurnar hjá Ognarfelagnum Lív skulu broytast áðrenn partapeningurin verður handaður felagnum.

3. Lóggáva viðvíkjandi P/F Føroya Lívstrygging

Við løgtingslóg nr. 105 frá 22. desember 1999 um umskipan av Føroya Lívstrygging stovnaði landsstýrismaðurin eitt lívstryggingarfelag við 500.000 kr. í partapeningi, sum er teknaður av landsstýrinum. Partapeningurin er ogn landsins, og kunnu partabrøvini ikki avhendast, uttan við heimild við løgtingslóg.

Lógin varð sett í gildi 1. januar 2000. Samstundis fóru úr gildi løgtingslóg nr. 64 frá 10. oktober 1966 um lívstryggingarvirksemi við seinni broytingum, og løgtingslóg nr. 77 frá 23. mai 1997 fyri Føroya Lívstrygging við seinni broytingum.

Tann í løgtingslóg um lívstryggingarvirksemi nevnda landskassaábyrgd er framvegis galdandi fyri tær tryggingaravtalur, sum P/F Føroya Lívstrygging hevði tann 31. desember 1999. 

P/F Føroya Lívstrygging er undir løgtingslóg nr. 3 frá 13. februar 1996 um tryggingarvirksemi, sum seinast broytt við løgtingslóg nr. 104 frá 22. desember 1999.

4. Trygginarlógin

Tryggingarlógin er sett í gildi við løgtingslóg nr. 83 frá 6. juni um tryggingarvirksemi, sum seinast broytt við løgtingslóg nr. 104 frá 22. desember 1999.

Lógin um tryggingarvirksemi ásetir í § 9, stk. 4, at føst ogn, skip, motorakfør, lógbodnar tryggingar, lívstryggingar, eftirlønargrunnar og annar tryggingarbarur váði í Føroyum, ið er knýttur at føroyskum áhugamálum, ikki kann verða tryggjaður aðrastaðni, men einans í feløgum, ið hava loyvi til at reka tryggingarvirksemi í Føroyum.

Undantikið reglunum í stk. 4 eru tryggingarmál, ið hoyra undir danska ríkið, tryggingarváði av skipum við tilhoyrandi manning, útgerð og reiðskapi, sum eru skrásett undir FAS-skipanini og um føroysk feløg ikki ynskja at átaka sær eina trygging, verða reglurnar í stk. 4 ikki nýttar.

Í § 9, stk. 2 er ásett, at einans feløg, hvørs stovnarar kunnu skjalprógva, at parta- ella ábyrgdarpeningurin er føroyskur, kunnu fáa loyvi (konsessión) til at reka tryggingarvirksemi í Føroyum. 

Hesar ásetingar avmarka kappingina á tryggingarmarknaðinum í Føroyum, og skerja frælsið hjá vanliga føroyinginum og vinnulívinum at tekna tryggingar, har tað loysir seg best.

Landsstýrismaðurin í vinnumálum arbeiðir í løtuni við, at gera uppskot til eina nýggja tryggingarlóg. Nýggja tryggingarlógin er í løtuni til hoyringar og verður væntandi løgd fyri Løgtingið eftir ólavsøku 2006.
Ein broyting í nýggju tryggingarlógini er, at marknaðurin verður liberaliseraður, og at tað skal gerast lættari hjá viðskiftafólki at skifta veitara. 

Fyri tryggingarfeløgini, herundir P/F Føroya Lívstrygging, fer liberaliseringin at viðføra økta kapping um kundarnar innan tær tryggingargeirar, ið útlendsk tryggingarfeløg halda vera áhugaverdar.

Samstundis, sum útlendsk tryggingarfeløg kappast á jøvnum føti við føroysk tryggingarfeløg um føroyskar kundar, fer liberaliseringin at føra við sær, at føroysk tryggingarfeløg eisini fáa javnbjóðis møguleika at fara út um landoddarnar við sínum tryggingarvirksemi.

Ein liberalisering av marknaðinum víðkar um møguleikarnar hjá borgaranum og vinnuni at tekna tryggingar, soleiðis at hesir ikki longur vera avmarkaðir at tekna tryggingar í teimum føroysku tryggingarfeløgunum, men nú eisini kunnu tekna tryggingar í útlendskum feløgum, ið eru sinnað at átaka sær váða í Føroyum. Ein liberalisering er sostatt til gagns fyri tryggingartakararnar, tí hesir í størri mun kunnu velja ímillum fleiri tryggingarfeløg.

Viðvíkjandi liberaliseringini av tryggingarmarknaðinum arbeiðir landsstýrismaðurin við at gera Føroyar til part av felagsevropeiska tryggingarøkinum.
4.1. Avtala við ES um at gera partur av felags europeiska tryggingarøkinum.

Í sambandi við liberaliseringina fara samráðingar í gongd við ES um gera av eini avtalu fyri at Føroyar kunnu gerast partur av europeiska tryggingarøkinum. Heimlands eftirlit

Tað mest víðgongda er, at loyvi verður givið til eitt felag frá ES/EBS londunum at hava virksemi í Føroyum grundað á tað sokallaða heimlands eftirlitið (hjemlands kontrol). Fyri at kunnu nýta hendan møguleikan er neyðugt við avtalu við ES/EBS londini um sínámillum góðkenning av feløgum, tryggingareftirliti, og at Føroyar í lóggávuni seta í verk 3. skaðatryggingarfyriskipan og 3. lívstryggingarfyriskipanina. 

Føroyar hava longu sett í verk báðar fyriskipanir, undantikið reglurnar um rættin hjá útlendingum at reka virksemi í Føroyum. 

Treytirnar fyri ES/EBS feløg at reka virksemi í Føroyum eru fylgjandi:

4.1.1. Deildarvirksemi

Feløg skulu boða frá hjá Tryggingareftirlitinum, at tey ynskja at seta á stovn eina deild í Føroyum. Felagið kann byrja virksemi eftir, at tveir mánaðir eru gingnir frá, at Tryggingareftirlitið frá tryggingareftirlitinum í tí landinum, sum felagið hevur høvuðssæti, hevur fingið nakrar ávísar upplýsingar um t.d. gjaldføri, lýsing av felagnum, bústað á høvuðssætinum og annað.   
4.1.2. Frítt skifti av tænastuveitingum 

Tað útlendska felagið skal geva Tryggingareftirlitinum boð um ætlanina at reka tryggingar virksemi í Føroyum við skifti av tænastuveitingum. Felagið kann fara í gongd við virksemi, tá Tryggingareftirlitið hevur fingið upplýsingar um t.d. gjaldføri, hvørjar tryggingar felagið ætlar at bjóða út í Føroyum og eina tilsøgn um, at virksemið í Føroyum er umfatað av loyvinum hjá felagnum at reka tryggingarvirksemi í útlandinum.

Treytirnar fyri, at føroysk feløg kunnu virka í ES/EBS-londinum eru tær somu, sum áður greitt frá. 

4.2. Tryggingareftirlitið

Uppskotið um nýggja tryggingarlóg byggir á verandi grundarlag, sum longu er grundlagt við galdandi lóg um tryggingarvirksemi. Bygnaðurin í lógini tekur útgangsstøði í donsku lógini um fíggjarligt virksemi (lov om finansiel virksomhed). Uppskotið vísir á, at tryggingarvirksemi fer yvir landamørk og tí byggir á altjóða avtalur, herundir ES lóggávu.   

Viðvíkjandi uppgávuni hjá tryggingareftirlitinum so fær eftirlitið víðari heimildir sambært nýggju lógini. Eftir galdandi lóggávu kann eftirlitið ikki fara inn í eitt mál áðrenn áhugamálini hjá tryggingartakaranum ella íleggjara eru í vanda. Við nýggja lógaruppskotinum fær eftirlitið heimild at áleggja felagnum at fremja tiltøk, fyri at verja áhugamálini hjá tryggingartakaranum og íleggjarum.

Tryggingareftirlitið fær víðkaðar heimildir viðvíkjandi eftirlitið við nevnd og stjórn í einum tryggingarfelag, herundir at krevja, at tryggingarfelag koyrir stjóra úr starvið vegna væntandi førleika ella eginleikar.

4.3. At skifta veitara

Í munnligum fyrispurningi 27. mars 2006, spurdi Vinnumálaráðið Tryggingareftirlitið viðvíkjandi reglum í tryggingarlógini viðvíkjandi flyting ímillum lívstryggingarfeløg, hetta í sambandi við ætlanir um at einskilja P/F Føroya Lívstrygging, og at Føroyar skulu gerast partur av felagsevropeiska tryggingarøkinum.

Í tryggingarlógini § 19 er ásett, at í sonevnda tekniska grundarlagnum hjá einum lívstryggingarfelag skulu verða reglur um útrokning av afturkeypsvirðinum og tryggingarfrískjølum. Í løtuni er eittans lívstryggingarfelag, ið virkar í Føroyum, tað er P/F Føroya Lívstrygging, umframt tríggir tvørgangandi eftirlønargrunnar hjá trimum fakfeløgum.

Í § 20, stk. 1 í tryggingarlógini stendur viðvíkjandi lívstryggingarvirksemi, at "Tey fráboðaðu viðurskiftini skulu verða tryggjandi og rímilig mótvegis tí einstaka tryggingartakaranum og øðrum, sum hava rættindi sambært tryggingaravtalunum". Í galdandi tekniska grundarlagnum hjá P/F Føroya Lívstrygging er útgangsstøði, at afturkeypsvirðið er 93%, umframt eitt avgreiðslugjald, ið er 1256 kr. Tó frá 54 ára aldri hækkar afturkeypsvirðið 1% stig um árið inntil 60 ára aldur. Hetta er skipað í tí sonevnda G82 tryggingargrundarlagnum, ið verður brúkt í Danmark.

Miðskeiðis í nítiárunum bleiv G82 grundarlagið nakað broytt í Danmark, har afturkeypsvirðið tá bleiv grundað á ein ella fleiri av fylgjandi staklutum:

· frádráttur fyri ikki-amortiseraðar útvegannarútreiðslur

· frádráttur fyri transaktiónsútreiðslur (útreiðslur til at uppgera virðið á tryggingini)

· frádráttur fyri váðaverju (um afturkeypið kann hugsast at innibera eina spekulatión móti felagnum)

· frádráttur fyri kursverju (um afturkeypið verður hildið at stava frá einum falli í virðinum á ognunum) 

Hesar reglurnar eru einans galdandi fyri lívstryggingar í Danmark frá 1994 og frameftir. Í Danmark hevur tað ikki verið nakar frádráttur fyri afturkeyp í sambandi við flyting í annað starv.

Ymiskar bindingar eru fyri flyting millum lívstryggingarfeløg og/ella tvørgangandi eftirlønargrunnar, ið ikki eru í tryggingarlóggávuni, men í sáttmálunum á arbeiðsmarknaðinum. T.d. hava flestu fakfeløgini í sáttmála, bæði við Fíggjarmálaráðið og/ella privatu arbeiðsgevararnar avtala, at eftirløn skal gjaldast inn í eitt nú Føroya Lívstrygging. Slíkar bindingar eru sum skilst eisini vanligar í øðrum londum.

Í sambandi við ymiskar broytingar innan tryggingarøkið í næstum fer Tryggingareftirlitið at gjøgnumganga teknisku viðurskiftini og taka upp samráð við lívstryggingarfelagið og tvørgangandi eftirlønargrunnarnar, um møguligar tillagingar í tí tekniska grundarlagnum, hvat viðvíkur afturkeypsvirði, flyting í sambandi við skifti av arbeiði v.m. 

Ein nærri niðurstøða verður væntandi tøk í fyrra hálvári 2006 ella í september 2006. 

5. Landskassaveðhaldið

Í lógaruppskotinum um umskipan av Føroya Lívstrygging er ásett, at landskassaveðhaldið framvegis verður galdandi fyri tær tryggingaravtalur, sum Føroya Lívstrygging hevur tann 31. desember 1999.

Í mun til støðuna eftir lógina, sum var galdandi áðrenn umskipanina og sum ásetti, at “Lívstrygging røkir virki sítt við landskassaveðhaldi” er landskassaábyrgdin galdandi individuelt fyri hvørja tryggingaravtalu sær.

Landskassaábyrgdin fevnir um øll tey krøv, sum tey tryggjaðu kunnu gera galdandi, eisini í tann mun tryggingaravtalurnar sambært heimild í tryggingarskjalinum verða broyttar. Landskassaábyrgdin er tó bert galdandi fyri tryggingar, sum eru teknaðar áðrenn 1. januar 2000. 

6. Parteigarasáttmálin

Í sambandi við einskiljingina fer landsstýrismaðurin at virka fyri, at parteigarasáttmáli verður gjørdur ímillum Ognarfelagið Lív og tann virkna eigaran. Parteigarasáttmálin skal loysa upp fyri

trætumálum, sum kunnu standast av, at partarnir eiga felagið helvt um helvt. Parteigarasáttmálin skal millum annað áleggja, hvussu farast skal fram tá talan er um vinningsbýtið, eina møguliga kapitalhækking og aðrar týðandi avgerðir. 
Viðmerkjast skal, at Tryggingareftirlitið hevur heimild og fær víðari heimildir at leggja seg út í trætumál ímillum eigararnar um talan verður um sokallaðar “dead lock” støður har áhugamálini hjá tryggingartakaranum ella íleggjarum eru í vanda.

    

7. Latan og sølan av partabrøvunum

Brotið lýsir hvussu sølan og latanin av partabrøvunum í P/F Føroya Lívstrygging skal fara fram.

7.1. Latan av partabrøvunum 
Landsstýrismaðurin fer at lata 50% av partapeninginum til Ognarfelagið Lív.

Latanin av 50% av partapeninginum til Ognarfelagið Lív skal ikki hava skattligar avleiðingar fyri Ognarfelagið Lív ella fyri tryggingartakararnar, sum til eina og hvørja tíð eru limir í felagnum.
Ráðgevin fer at ráðgeva landsstýrismanninum í nær latanin skal fara fram.

7.2. Søla av partabrøvunum
Landsstýrismaðurin fer at selja 50% av partapeninginum í P/F Føroya Lívstrygging.

7.2.1. Uppgávur hjá ráðgeva

Eftir tað at landsstýrismaðurin hevur fingið heimild at selja 50% av partapeninginum, verður farið at søkja eftir ráðgeva. Ráðgevauppgávurnar skulu sambært leiðreglunum verða bodnar út alment. Arbeiðsbólkurin fyrireikar at bjóða út slíkar uppgávur og ger tilmæli til landsstýrismannin at seta tænastuveitara. Tilmælið verður grundað á innkomin tilboð, har greiði er á tænastuvavi, prísi og treytum annars. 

Ráðgevin skal saman við arbeiðsbólkinum gera verkevnisætlan viðvíkjandi P/F Føroya Lívstrygging. Eisini skal felagið verða virðismett. Ráðgevin skal saman við arbeiðsbólkinum standa fyri at selja felagið og bera so í bandið, at felagið verður skrásett á føroyska virðisbrævamarknaðinum.
Partapeningurin skal í øllum lutum verða seldur sambært leiðreglunum at einskilja fyritøkur landsins.
7.2.2. Íleggjaraáhugi 

Í londunum uttan um okkum er einskiljingartilgongdin byrjað fyri fleiri árum síðan. Íslendsku leiðreglurnar eru frá 1996, og hevur íslendska stjórnin einskilt nógvar av landsins fyritøkum. Tað sama er galdandi í Danmark og hinum Norðurlondunum. 
Tað er torført at siga hvør hevur áhuga í at keypa 50% av partapeninginum í P/F Føroya Lívstrygging. Hugsandi er, at serliga íleggjarar í Føroyum og í Íslandi fara at vísa áhuga fyri at gera íløgur í P/F Føroya Lívstryggng.   

Teir ymisku íleggjararnir fara at umhugsa at gera íløgur í P/F Føroya Lívstrygging við støði í eini kritiskari meting av m.a  sjálvari virðisásetingini av P/F Føroya Lívstrygging. 
Metingin er í slíkum føri vanliga bygd upp kring hesi viðurskifti:

· Umhvørvið hjá felagnum
· Landsbúskaparlig viðurskifti
· Marknaðarstøðan hjá felagnum
· Strategi, virkismál og fíggjarlig mál hjá felagnum
· Vakstrarmøguleikar, inntøkumøguleikar og vinningsbýtispolitikkur
· Dygdin á leiðsluni hjá felagnum
· Markaðarvirðið á P/F Føroya Lívstrygging og hvussu stórur partur av partapeninginum er settur til sølu.

7.2.3. Virðisbrævamarknaðurin
Landsstýrismaðurin hevur avgjørt, at P/F Føroya Lívstrygging í sambandi við einskiljingina ikki skal skrásetast á virðisbrævamarknaðinum. Hetta forðar tó ikki fyri, at felagið seinni verður skrásett á virðisbrævamarknaðinum.

7.2.3.1. Treytir, fyri at verða skrásettur á virðisbrævamarknaðinum

Tá ein fyritøka skal skráseta partabrøv á marknaðinum, skal hon lúka ávísar treytir um stødd og spjaðing við virðisbrøvum. Fyritøkur kunnu annaðhvørt verða skrásettar á løggilda marknaðinum ella á virðisbrævaskálanum. Virðisbrævaskálin er tann størri marknaðurin, sum lýkur ES-krøv. Løggildi marknaðurin setir linari treytir til fyritøkurnar. 

Fyri at verða skrásett á virðisbrævaskálanum, eitt nú á føroyska virðisbrævamarknaðinum, er fyrsta kravið, at metta marknaðarvirðið á fyritøkuni er minst 60 mió. kr., og at fyritøkan hevur virkað í 3 ár (3 ársroknskaparár). Harumframt skulu í minsta lagi 25% av marknaðarvirðinum ella av partabrævaklassanum, eru partabrøvini býtt í klassar, verða seld smáíleggjarum (generellum).

Ein smáíleggjari (generellur)  er ein, sum ikki eigur meir enn 10% av marknaðarvirðinum og ikki er nevndarlimur ella í stjórnini í fyritøkuni. Undantiknir eru eisini teir íleggjarar, sum hava fíggjarligt samband við teir, ið ikki eru smáíleggjarar (generellir), t.e. dóttur- og móðurfeløg teirra, eins og hjúnafelagi, sambúgvi ella ómyndug børn.

Sambært reglunum hjá ICEX ber til at gera tíðaravmarkað undantøk frá  regluni um, at smáíleggjar (generellir) skulu eiga 25%. T.d. seldi íslendska stjórnin bert 15% av partabrøvunum í Landsbanka Íslands og Búnaðarbankanum, tá teir vórðu einskildir, men so var tað ein treyt, at innan 18 mánaðir skuldi parturin hjá teimum smáíleggjaranum (generellum) gerast 25%. 

Áðrenn felag verður skrásett á føroyska virðisbrævamarknaðinum, skal felagið verða lýst í eini verkevnisætlan (prospekti), ið skal geva íleggjarunum greiða mynd av, hvat felagið er vert, og hvussu framtíðarútlitini eru. Almenningurin hevur atgongd til verkevnisætlanina (prospektið).

Fyritøkur hava vanliga ein meklara at ráðgeva sær, tá tær skulu skráseta seg á marknaðinum. Ráðgevingin kann bæði fata um at skriva verkevnisætlan (prospekt) og at gera leiðreglur. Síðan verður farið undir eina sølugongd, har meklarin kannar áhugan hjá íleggjarum. Ein ella fleiri meklarar verða settir at standa fyri hesari søluni.

Eftir tað at partabrøvini í fyritøkuni eru seld, og kravið er lokið, at í minsta lagi 25% av fyritøkuni eru hjá 300 smáíleggjarum (generellum), kann fyritøkan verða skrásett. Ein meklarafyritøka, sum er limur á marknaðinum, stendur fyri og hevur endaligu ábyrgdina av, at fyritøkan verður skrásett á virðisbrævamarknaðinum.

Eisini eru krøv, sum merkja, at felagið má hava tamarhald á upplýsingum um fyritøkuna. Eitt skrásett felag hevur skyldu beinanvegin at kunna íleggjarar um øll viðurskifti, sum kunnu ávirka prísin á felagnum. Tí er tørvur á at stýra øllum upplýsingum, sum fyritøkan letur almenninginum, fjølmiðlunum ella marknaðinum. Fyri at verja íleggjarar fyri at innaravitan verður misnýtt, hevur felagið skyldu at gera leiðreglur um, hvussu viðkvæmar upplýsingar fara um í felagnum.

Tað standast bæði fyrimunir og vansar av at skráseta eina fyritøku á einum virðisbrævamarknaði. Her eru nøkur dømi: 

7.2.4 Søla og gjøgnumskygni
Fyri at tryggja øllum pørtum javngóðan møguleika at vísa áhuga og at leggja fram boð, verður ítøkilig ætlan at selja P/F Føroya Lívstrygging kunngjørd alment sambært § 5 í leiðreglunum. Hetta verður gjørt fyri at tryggja gjøgnumskygni, tá ið P/F Føroya Lívstrygging verður selt.
Landsstýrismaðurin kunnar almenningin um gongd og støðu at einskilja P/F Føroya Lívstrygging. Landsstýrismaðurin kunnar bæði Einskiljingarnevndina, Føroya Landsstýri, samgonguna og andstøðuna um gongdina í einskiljingararbeiðinum. Somuleiðis verða starvsfólkini í P/F Føroya Lívstrygging kunnað um gongdina at einskilja P/F Føroya Lívstrygging.
Partapeningurin skal verða seldur sambært leiðreglunum at einskilja fyritøkur landsins. 

7.2.5. Prísur fyri partabrøvini

Tað er torført at meta um, hvussu stórt søluvirði P/F Føroya Lívstrygging hevur. Tað er tó greitt, at hægri søluprísur hevði fingist fyri felagið, um øll partabrøvini blivu boðin til sølu til áhugaðar keyparar – ella í øllum førum ein meirilutapartur av partabrøvunum, heldur enn at bjóða 50% av partabrøvunum til sølu.  

Landið fær tó við umrøddu loysn ein ávísan fíggjarligan ágóða av eini sølu av helvtini av partabrøvunum. Viðmerkjast skal, at eginognin við ársenda í 2005 var 86,6 mió. kr. Samlaða bonusútjavningin við ársenda 2005 er 111,2 mió. kr. Eginognin, bonusútjavning og ábyrgdarpeningur tilsamans eru 222,9 mió. kr. (sí frágreiðing um einskiljing av P/F Føroya Lívstrygging).

Landsstýrismaðurin fer at virka fyri, at pengarnir, sum landið fær fyri søluna av 50% av partapeninginum í P/F Føroya Lívstrygging skulu nýtast til niðurrindan av skuld og ella gransking.

Viðvíkjandi útreiðslum, sum standast av søluni, so er vanligt at ráðgevar taka umleið 3-5% av sølukostnaðinum fyri at fyrireika, avgreiða og ráðgeva í sølugongdini.

Tað hevur víst seg, at jú minni verður selt og jú fleiri bindingar verða lagdar á keyparar, lægri verður prísurin, sum seljarin fær fyri felagið/fyritøkuna. 

Mynd 1: 

Mynd 1 vísir at jú minni av partapeninginum verður seldur, lægri verður prísurin. Sum áður greitt frá, fer landsstýrismaðurin biðja um heimild at selja 50% av partapeninginum í P/F Føroya Lívstrygging. Tað er tó einki sum forðar fyri, at partarnir keypa og selja partapening frá hvørjum øðrum eftir at felagið er einskilt. Tað er heldur einki, sum forðar fyri, at partarnir selja partapening til triðja part.

Mynd 2:

8. Starvsfólkaviðurskifti hjá P/F Føroya Lívstrygging
Føroya Landsstýri gjørdi á landsstýrisfundi 12. februar 2004 av at fara undir at fyrireika og skipa einskiljingar av fyritøkum landsins eftir ávísum leiðreglum. Sambært § 3 í hesum leiðreglum skal einskiljingarnevndin gera uppskot til yvirskipaðar mannagongdir, tá umræður mál viðvíkjandi rættindum hjá starvsfólki. 

Flest allar almennar fyritøkur, ið ætlanin er at einskilja, eru skipaðar sum partafeløg, har tað almenna eigur allan partapeningin, t.d. Føroya Lívstrygging, Føroya Tele og Atlantic Airways, ella sum partafeløg, har ein almennur grunnur eigur partapeningin, t.d. Føroya Banki (Fíggingargrunnurin frá 1992) og Faroe Seafood (Framtaksgrunnurin). 

Tá partapeningur verður seldur, heilt ella partvís, er vanliga eingin broyting í starvsfólkaviðurskiftunum, av tí at starvsfólkini framvegis hava sáttmála ella seravtalu við felagið sjálvt.

Í slíkum førum er tí í útgangsstøði ikki neyðugt við serligum reglum fyri starvsfólkini, av tí at tað er sáttmálin ella seravtalan við juridiska persónin, t.e. felagið, ið er galdandi. Serlig viðurskifti kunu tó gera seg galdandi og eigur tí eisini at verða gjørd ein ítøkilig meting av tí felagnum, sum talan er um. Eisini eigur í hvørjum einstøkum føri at verða tikin støða til hvønn leiklut leiðsla felagsins (nevnd og stjórn) skal hava í sølutilgongdini, og um serskild avtala skal gerast við stjórn og leiðandi starvsfólk fyri at royna at tryggja, at tey eru positiv mótvegis eini møguligari sølu, samstundis sum tey framvegis eru loyal mótvegis seljara í sølutilgongdini. 

Tá virksemið hjá einum almennum partafelag hinvegin heilt ella partvís organisatoriskt verður umskipað ella avhendað til annan juridiskan persón, kunnu ávísir spurningar taka seg upp. Talan kann gerast um eitt nú: 

· Rætturin at varðveita starvið
· Skyldan at vera í starvi, t.e. um eigaraskiftið gerst uppsagnargrund fyri starvsmannin
· Rætturin til óbroyttar lønar- og setanartreytir

· Rætturin til vunnin rættindi, t.d. frítíðarløn, anciennitetsrættindi (uppsagnartíð og lønarstig v.m.) og pensiónsrættindi, - inngjald og –útgjald

· Tænastumannarættindi ella tænastumannalíknandi rættindi

· Mannagongdir, t.d. kunning av starvsfólki, samráðing við starvsfólk, reglur um hópuppsagnir o.a. 

Í slíkum førum kann gerast neyðugt at skipa viðurskiftini á ávísan hátt, soleiðis at hesi kunnu verða avgreidd mótvegis starvsfólkunum í samsvari við galdandi rættarstøðu teirra. 

Um gerast skulu yvirskipaðar mannagongdir, sum skulu tryggja ávísum bólkum av starvsfólkum betri rættindi í sambandi við einskiljing av almennum partafeløgum, enn starvsfólkini hava sambært galdandi setanartreytum teirra í viðkomandi partafelag, eigur ein at gera sær greitt, at tað kann hava avsmittandi avleiðingar fyri arbeiðsmarknaðin sum heild. Slíkar generelar sersømdir eru ikki galdandi á arbeiðsmarknaðinum annars í sambandi við at partapeningurin í privatum partafeløgum verður avhendaður. Hetta kann m.a. føra við sær sáttmálakrøv, og tá kann gerast trupult at avvísa slíkum krøvum, um tað almenna hevur gingið á odda at seta slíkt í verk, um enn bert fyri starvsfólk hjá almennum partafeløgum, ið verða einskild. 
9.  Eftirlønarkapitalmarknaðurin í Føroyum

Í Føroyum eru fleiri, sum bjóða viðskiftafólki eftirlønartryggingar. P/F Føroya Sparikassi bjóðar viðskiftafólkum kapitalpensión og lutapensión, P/F Føroya Banki bjóðar ymisk sløg av 60 ára kontum, Suðuroyar Sparikassi og Norðoyar Sparikassi bjóða eisini viðskiftafólki eftirlønartryggingar. Tó er tað í stóran mun einstaklingar, ið tekna eftirlønartryggingar í bankunum. P/F Føroya Sparikassi arbeiðir tó við at seta á stovn eina virkistrygging. 

P/F Føroya Lívstrygging bjóðar viðskiftafólki bæði eftirlønar og lívstrygging. Føroya Lívstrygging eigur eisini størsta marknaðarpartin innan eftirlønarvirksemi í Føroyum, við eini uppsparing uppá 1,87 mia. kr. við árslok 2005. Bankarnir hava tilsamans eina uppsparing á umleið 700 mió. kr.   

Havnar Handverkarafelag, Føroya Arbeiðarafelag og Havnar Arbeiðsmannafelag hava egnu eftirlønargrunnar til limirnar í feløgunum. Eftirlønaruppsparingin hjá hesum er umleið 250 mió kr.

9.1. Føroya Lívstrygging   

Fram til ár 2000 virkaði Føroya Lívstrygging sambært løgtingslóg um lívstryggingarvirksemi. Tá ið Føroya Lívstrygging varð umskipað til eitt partafelag í 2000, varð henda lóg sett úr gildi, og lívs- og eftirlønarvirksemi verður nú regulerað sambært løgtingslóg um tryggingarvirksemi frá 1996. 

Lógin um lívstryggingarvirksemi frá 1966, ið var lógin, sum ásetti, hvussu Føroya Lívstrygging skuldi setast á stovn, var samstundis ein lóg, ið reguleraði lívs- og eftirlønarvirksemi í Føroyum.  

Samanborið við Danmark og Ísland hevur tað gingið nakað seinni at økja uppsparingina til eftirlønir í Føroyum. Tað var fyrst miðskeiðis í áttati árunum at gongd kom á. Kreppan í fyrru helvt av níti árunum gjørdi, at tað kom stígur í. Síðani miðskeiðis í níti árunum er eftirlønaruppsparingin økt munandi. Soleiðis var tann samlaða eftirlønaruppsparingin í Føroya Lívstrygging miðskeiðis í níti árunum umleið 600 mió. kr. Við ársenda 2005 var uppsparingin økt til 1,87 mia. kr. Hetta gevur eina greiða ábending um, hvussu kapitalsavnandi eftirlønarvirksemi er, og at nú er rættilig gongd komin á eftirlønarvirksemið í Føroyum.

Hóast hesa gongd er tann samlaða eftirlønaruppsparingin í Føroyum væl minni enn t.d. í Danmark og Íslandi. Sett í lutfall til bruttotjóðarúrtøkuna er tann samlaða eftirlønaruppsparingin á leið 120% av bruttotjóðarúrtøkuni í hesum báðum londum. Um tann føroyska eftirlønaruppsparingin skuldi verið á sama stigi, vildi hon verið á leið 12 mia. kr. Ein leyslig meting er, at tann samlaða eftirlønaruppsparingin í Føroyum, íroknað tað, sum verður spart upp í donskum eftirlønargrunnum, í mesta lagi er ein triðingur av hesi upphædd. Her skal tó viðmerkjast at nógvir føroyingar spara pening upp í  bankanum og eisini fer uppsparing fram við at fólk sita í útgoldnum húsum við meira.   

Áðrenn kreppuna í níti árunum var allur tann samanspardi peningurin veittur sum lán í Føroyum. Størstu lántakarar vóru kommunurnar og almennir stovnar. Aftaná kreppuna er íløguætlanin hjá felagnum broytt munandi. Soleiðis verður mest sum allur tann uppspardi peningurin settur í útlendsk virðisbrøv.

9.2. Eftirlønargrunnur Havnar Handverkarafelag

Eftirlønargrunnur Havnar Handverkarafelags varð stovnaður 29. desember 1999. Grunnurin er í tveimum pørtum. Ein samhaldsfastur partur og ein ikki samhaldsfastur partur. Føroya Handverkarafelag hevur fyri kortum gjørt avtalu við tryggingarfelagið ALKA um felagslívstrygging.

9.3 Eftirlønargrunnur Føroya Arbeiðarafelag

Føroya Arbeiðarafelag hevur ein samhaldsfastan eftirlønargrunn. Harafturat hevur Føroya Arbeiðarafelag gjørt avtalu við tryggingarfelagið ALKA um felagslívstrygging. 
9.4 Eftirlønargrunnur Havnar Arbeiðsmannafelag

Eftirlønargrunnurin hjá Havnar Arbeiðsmannafelag varð stovnaður 1. august 1983. Grunnurin er samhaldsfastur. Limir í Havnar Arbeiðsmannafelag eru fevndir av samlagstrygging. Trygging veitir útgjald um limur doyr ella verður raktur av hættisligari sjúku. 
 
9.5. Skattlig viðurskifti

Í Føroyum verður øll skatting av rentuinntøkum, kursvinningi og vinningsbýti skattliga javnsett og skattað við 35% fyri persónar og 20% fyri feløg. Øll hesi viðurskifti eru ásett í Kapitalvinningsskattalógini og hevur virknað fyri vinning og tap, sum er staðfest 16. november 2001 ella seinni. Eisini hevur lógin virkna fyri rentuinntøkur, sum eru tilskrivaðar og fyri vinningsbýti, ið er útlutað 16. november 2001 ella seinni.

Skatting av eftirlønaruppsparing – t.e. kapital- og lutaeftirlønaruppsparing, verður ikki skattað samsvarandi kapitalvinningsskattalógini. Rentuinntøkur og vinningur av virðisbrøvum, ið eru útvegað sum liður í einari eftirlønaruppsparing, verða ikki skattað í uppsparingstíðini og tískil skal eingin kapitalvinningssjálvuppgáva latast inn, tá talan er um eftirlønir.

Hóast kapitalmarknaðurin er nógv liberaliseraður í londinum kring okkum í sambandi við ES-limaskap, er eftirlønarvirksemið enn ógvuliga staðbundið. Hetta kemst lutvíst av, at hesin marknaður verður reguleraður, bæði sambært tryggingarlóggávuni og skattalógina. Í Danmark og í onkrum øðrum ES landi sleppa inngjøld til eftirlønarskipan ikki undan skattskyldug, um ikki tey vera goldin til eina góðkenda eftirlønarskipan í heimlandinum. Eisini verður ein stórur partur av eftirlønarskipanunum  gjørdar sum partur av, lønarsamráðingunum og vera tí bundnar skipanir í donskum arbeiðsmarknaðareftirlønargrunnum.

Hetta førir við sær, at stórt sæð alt eftirlønarvirksemið í Danmark verður umsitið av feløgum, ið eru skrásett í Danmark, men tað er einki til hindurs fyri, at útlendsk feløg kunnu vera eigarar av hesum feløgum.

9.6. Brot á føroysku tryggingarlógina

Hóast ásetingarnar í føroysku lógini um tryggingarvirksemi eru framvegis fleiri fakfeløg innan tað almenna og heilsuøkið á almenna arbeiðsmarknaðinum, sum hava eftirlønarskipanir í donskum grunnum. Orsøkin er, at hesar skipanir longu vóru fingnar í lag í donskum eftirlønargrunnum, tá hesi málsøki vórðu yvirtikin í 80´árunum, av tí at á nevndu økjum vóru sáttmálarnir upprunaliga millum danskan arbeiðsgevarar og donsk fakfeløg. Hóast talan er um eldri skipanir, so er hetta ikki í tráð við tryggingarvirksemislógina.

Føroya Arbeiðarafelag hevur fyri nøkrum árum síðan víst á, at landsstýrið medvirkar til, at lógin verður brotin, tá landsstýrið sum arbeiðsgevari ger sáttmálar við fakfeløg, sum hava eftirlønarskipanir uttanlands og rindar eftirlønargjald til hesar skipanir. Føroya Arbeiðarafelag hevur síðan sum eina avleiðing av hesum, gjørt eina samlagstryggingaravtalu við danskt tryggingarfelag, hóast hetta ikki er í samsvar við lógina.

Tryggingareftirlitið hevur víst á, at eftirlitið ongan møguleika hevur at forða fyri brotum á ásetingarnar, av tí at lógin ikki hevur revsiásetingar fyri brot á § 9, stk. 2 og 4. 

9.7. Eftirlønir og tryggingar, ið verða teknaðar uttanlanda.

Eyðkenni fyri tann danska tryggingarmarknaðin er, tá talan er um eftirlønartryggingar, at ein rættuliga stórur partur av eftirlønaravtalum verða gjørdar sum liður í setanartreytunum hjá starvsfólkum, og hetta hevur serstakliga verið galdandi fyri tey sáttmálasettu innan almennu arbeiðsplássini. Tey seinastu umleið 10 árini eru gjørdar arbeiðsmarknaðareftirlønarskipanir, har partarnir á tí privata arbeiðsmarknaðinum í sambandi við lønarsáttmálarnar hava avtalað eitt ávíst prosentgjald í eftirløn. Í hesum sambandi eru stovnað fleiri eftirlønarfeløg, har partarnir á arbeiðsmarknaðinum eru ognarar av felagnum.

Tað er sostatt ein stórur partur av eftirlønaravtalunum, ið verða teknaðar í tvørgangandi eftirlønargrunnum ella í arbeiðsmarknaðareftirlønarfeløgum sum liður í starvssetanini.

Eftirlønartakarar í tvørgangandi eftirlønargrunnum eru vanliga fakbólkar við einari ávísari útbúgving, sum við starvssetanini gerast limir í slíkum eftirlønargrunnum, nevnast kunnu innan heilsuverkið Lægernes Pensionskasse, Sygeplejerskernes Pensionskasse, aðrir danskir eftirlønargrunnar eru Magisternes Pensionskasse, Juristernes- og Økonomernes Pensionskasse o.s.fr.

Tann føroyski tryggingarmarknaðurin innan eftirlønarvirksemi vísir hesa somu gongd. Tær eftirlønir, sum í dag eru gjørdar í Danmark, eru hjá fólki, sum starvast innan heilsuverkið, t.e. læknar, sjúkrasystrar ella onnur, sum eru limir í donskum tvørgangandi eftirlønargrunnum.

Føroya Lívstryggingar vísir á, at tær tryggingaravtalur, sum eru gjørdar av útlendskum feløgum í Føroyum, ikki eru komnar sum ein partur av, at útlendsk feløg hava marknaðarført seg í Føroyum, ella at føroyskir borgarar hava teknað tryggingar uttanlands, men at tryggingaravtalurnar eru gjørdar sum ein partur av setarnarviðurskiftunum.

Føroya Lívstrygging metir, at um ásetingarnar í § 9, stk. 4 í lóg um tryggingarvirksemi verða strikaðar, fer tað ikki at hava ta stóru ávirkanina á gongdina innan hendan partin av eftirlønarvirkseminum.

Vinnumálaráðnum kunnugt verða einans teknaðar tryggingaravtalur við tvørgangandi danskar eftirlønargrunnar við tveimum undantøkum. Eftirlønargrunnurin hjá Føroya Arbeiðarafelag og Eftirlønargrunnurin hjá Havnar Handverkarafelag hava teknað samlagstrygging hjá tryggingarfelagnum ALKA. 
 10.  P/F Føroya Lívstrygging

Føroya Lívstrygging varð sett á stovn 1. januar 1967. Sum áður greitt frá varð Føroya Lívstrygging umlagt til partafelag tann 1. januar 2000.

Frá stovnan og fram til 1998 hevði Føroya Lívstrygging tætt tilknýti til Tryggingarfelagið Føroyar, ella Tryggingarsambandið, sum tað kallaðist tá, og feløgini høvdu somu stjórn og nevnd. Hetta hóast Føroya Lívstrygging byrjan hevur verið sjálvstøðugur stovnur. Síðani 1998 er hetta tilknýtið minkað niður í nærum onki og stjórn og nevnd eru sett fyri P/F Føroya Lívstrygging.

10.1. Kapital og ognarviðurskifti
P/F Føroya Lívstrygging hevði pr. 31. desember 2005 eina bókførda eginogn uppá 86 mió. kr. Samlaða bonusútjavningin er 111,2 mió. kr. Eginogn, bonusútjavning og ábyrgdarpeningur eru tilsamans 222,9 mió. kr.

Føroya Landsstýri hevur ræðið á felagnum og eigur 100% av partapeninginum. Í yvirlitinum sambært § 28b í partafelagslógini er Landskassin skrásettur sum parteigari.

10.2. Bygnaðaryvirlit
P/F Føroya Lívstrygging er skipað í økini fyrisitingardeild og tøknideildin (sí skjal 1).

10.3. Leiðslan

Í leiðsluni í P/F Føroya Lívstrygging er Tummas Eliassen stjóri í felagnum. 

Poul Hansen, nevndarformaður

Súsanna Evaldsdóttir Sørensen, næstformaður

Kitty May Ellefsen, nevndarlimur

Eyðbjørg Kass, nevndarlimur

Kristian R Davidsen, nevndarlimur

Fyristøðufólk 

Gunnvør Dam Jensen, tekniskur leiðari

Bartal Kass, fyrisitingarleiðari

Eyðna Justinusen, fíggjar- og roknskaparleiðari

Aktuarur

Dann Mortensen, cand.act., góðkendur aktuarur

Tryggingarlækni

Høgni Debes Joensen, landslækni

Grannskoðarar

Rasmussen og Weihe statsaut. Grannskoðarafelag P/F

P/F Grannskoðaravirkið INPACT statsaut. revisorar
11. Ársfrágreiðing fyri 2005

Rakstrarúrslitið hjá Føroya Lívstrygging áðrenn burturleggingar til bonusútjavning og eginogn var 55,9 mió. kr. mótvegis 38,0 mió. kr. árið frammanundan. Rakstrarúrslitið verður býtt soleiðis, at 6,4 mió. kr. verða fluttar til eginognina, ið svarar til, at eginognin er rentað við 8%. Eginognin er nú 86,6 mió. kr. Til bonusútjavning eru fluttar 49,5 mió. kr., og samlaða bonusútjavningin er 111,2 mió. kr. Tryggingartakarin hevur í 2005 fingið tilskrivaða rentu við 4,5%. Rentan fyri 2006 er ásett at vera tann sama, 4,5%. 

Eginognin, bonusútjavning og ábyrgdarpeningur tilsamans eru 222,9 mió. kr., hetta svarar til 12,6% av teimum tryggingarteknisku avsetingunum.

Niðanfyri standandi talva vísir hesi høvuðstøl
	1000 kr.
	2005
	2004

	Tryggingargjøld
	217.683
	205.116

	Úrslit av endurtrygging
	10.309
	4.992

	Inntøkur av íløguaktivum netto
	126.615
	94.384

	Tryggingarveitingar
	70.424
	63.652

	Tryggingartekniskar avsetingar
	186.467
	173.915

	Rakstrarútreiðslur
	19.744
	18.343

	Skattir og avgjøld
	1.445
	588

	Rakstrarúrslit áðrenn burturleggingar til bonusútjavning og eginogn
	55.910
	37.983

	Flutt til bonusútjavning
	49.494
	32.043

	Flutt til eginogn
	6.415
	5.940


11.1. Tryggingargjøld

Tryggingargjøldini hækkaðu frá 205,1 mió. kr. til 217,7 mió. kr., sum er ein vøkstur upp á 6,1%. Hesin vøkstur er minni enn seinastu árini. Hetta var væntandi, tí vøksturin tey seinastu árini hevur verið óvanliga stórur. Av tí at flestar eftirlønartryggingarnar eru knýttar at lønarsáttmálunum á arbeiðsmarknaðinum,  er vøksturin í tryggingargjøldunum hjá Føroya Lívstrygging tætt knýttur at, hvørjar hækkingar verða gjørdar í sambandi við lønarsamráðingarnar. Í 2005 vóru ikki munandi hækkingar í eftirlønargjøldunum. 

Býtið av tryggingargjøldunum er soleiðis, at 56% av tryggingargjøldunum eru goldin til kapitaltryggingina; til rentu- og ratutryggingar og samlagstryggingar er goldið ávikavist 27% og 17%.

Samlaða talið á tryggjaðum persónum við ársenda 2005 var 19.085 í mun til 17.671 árið fyri. Av teimum vóru 6.959 persónar, sum bert vóru skrásettir í sambandi við  samlagstrygging. Talið á tryggjaðum persónum, sum høvdu eftirlønartrygging/lívstrygging var 12.126 við ársenda 2005 í mun til 11.530 árið fyri. Í miðal vóru inngjøldini til eftirlønartryggingarnar 15.156 kr., og er tað slakar túsund krónur meira enn árið fyri. Miðalinngjaldið er sostatt vaksandi, men enn er tað eitt stórt tal av tryggingum, ið ikki er komið á eitt inngjaldingarstig, sum svarar til eina fult útbygda eftirlønarskipan og tí skuldi verið møguleiki fyri, at inngjøldini til verandi tryggingar fara at hækka nakað komandi árini.
11.2. Endurtrygging

Úrslitið av endurtryggingini var ein nettoútreiðsla upp á 10,3 mió. kr. mótvegis 5 mió. kr. í 2004. Meirútreiðslan til endurtrygging stavar í høvuðsheitum frá, at eingir stórir skaðar vóru endurgoldnir frá endurtryggjaranum í 2005. Endurtryggingargjøldini í sambandi við høvuðssáttmálan øktust við 454 t.kr. til 10,6 mió.kr.. Um ikki eginhaldið varð hækkað frá 350 t. kr. til 450 t. kr. hevði gjaldið verið umleið 1 mió. kr. meira. Gjaldið fyri hættisliga sjúku øktist við 82 t. kr.

Hóast eina góða skaðagongd í 2005 var yvirskotið á endurtryggingaravtaluni 2,7 mió. kr., ið er 1 mió. kr. minni enn í 2004. Orsøkin er, at avsett varð fyri nakrar óarbeiðsførisveitingar, ið væntandi vera viðvarandi.

Sæð yvir eitt longri áramál hevur skaðagongdin verið rættiliga positiv. Av teirri orsøk kunnu vit geva tryggingartakarunum ein avsláttur upp á 25% av váðatryggingargjaldinum við óarbeiðsføri og 30% við deyða. 

11.3. Tryggingarveitingar

Tryggingarveitingarnar vóru 70,4 mió. kr. mótvegis 63,7 mió. kr. Størsti parturin av vøkstrinum er vøkstur í bonus til samlagstrygging umframt vøkstur í útgjøldum til virknar tryggingar. Bonus á samlagstryggingunum øktist við 4,3 mió. kr., skaðagongdin fyri samlagstryggingar í 2005 var sera góð, og tí vórðu 14,6 mió. kr. lutaðar útaftur sum bonus. Fyri virknar tryggingar vórðu  goldnar 6,1 mió. kr. meira enn í 2004. Afturkeyp av tryggingum var 9,5 mió. kr., t.e. 1,5 mió.kr. meira enn í 2004. Hinvegin vórðu goldnar 5,1 mió. kr. minni í deyðsendurgjøldum enn í 2004. Samanumtikið vóru útgjøldini til tryggingarveitingar sum væntað, og tey sveiggj sum eru, mugu metast, sum ein natúrligur partur av virksemi felagsins.

11.4. Rakstrarútreiðslur

Tann samlaði vøksturin í fyrisitingarútreiðslunum var 7,6%. Samlaðu rakstrarútreiðslurnar vóru 19,7 mió.kr. mótvegis 18,3 mió.kr. í 2004. Av vøkstrinum upp á 1,4 mió. kr. fór 1,1 mió. kr. til lønir og provisiónir.

Í tryggingartekniska grundarlagnum, sum Føroya Lívstrygging virkar eftir, er ásett, at 11% av tryggingargjaldinum skal takast av til umsiting. Um útreiðslurnar til umsiting eru lægri enn 11%, fær tryggingar​takarin ein part afturbornan sum umsitingarbonus.

Vøksturin í tryggingargjøldunum hevur verið framhaldandi, meðan umsitingarútreiðslurnar ikki eru øktar í sama mun, og ger hetta, at vit enn einaferð kunnu lækka umsitingargjaldið. Umsitingargjaldið verður broytt frá 1. januar 2006, og fara flestallir tryggingartakarar at merkja hesa lækking. Av teimum fyrstu 11.000 kr. verður rindað 11% í umsitingargjaldi. Av inngjaldinum millum 11.000 og 22.000 kr. verður rindað 9%. Fyri inngjøld millum 22.000 og 44.000 kr. verður rindað 8%. Fyri inngjøld millum 44.000 og 66.000 verður rindað 7%. Fyri inngjøld omanfyri 66.000 kr. verður rindað 5%. 

Fyri innskot, sum eru omanfyri 44.000 kr. verður umsitingargjaldið 4%.
11.5. Fíggjarvirksemi
Tær samlaðu fíggjarinntøkurnar hjá felagnum vóru 132,6 mió. kr. í mun til 99,0 mió. kr. árið frammanundan, og svarar hetta til, at fíggjarognirnar hava givið eitt miðalavkast upp á 7,2% í 2005.

Íløgubýti og vinningur av íløguvirkseminum eru víst á talvuni niðanfyri 
	
	Bókað virði
	
	

	1000 kr.
	Ársbyrjan
	Árslok
	Vinningur í kr.
	Vinningur í %

	Fastogn
	14.390
	15.172
	682
	4,6%

	Børsskrásett partabrøv
	74.476
	258.704
	52.459
	       31,5%

	Óskrásett partabrøv
	9.508
	27.708
	0
	0,00%

	Lánsbrøv
	1.502.972
	1.494.504
	75.055
	5,0%

	Útlán
	35.280
	25.265
	2.353
	7,8%

	Innlán
	84.525
	154.373
	2.020
	1,7%

	Íløguogn tilsamans
	1.721.152
	1.975.726
	132.568
	7,2%


Hóast ein rentuhækking hevur eitt kurstap við sær, er tað - sæð frá einum íleggjarasjónarmiði - ynskiligt, um rentan hevði hækkað nakað. Av tí at rentan á lánsbrøvum er so lág, eru íløgurnar í partabrøv hækkaðar munandi í 2005. Føroya Lívstrygging hevði við ársbyrjan 84,0 mió. kr. í partabrøvum og við ársenda 286,4 mió. kr. Talan er sostatt um eina munandi hækking í partabrævaíløgunum og eru tær nú uml. 15% av teimum samlaðu íløgunum.

Lánsbrøvini góvu eitt avkast uppá 5%. Lánsbrævarentan fall heilt fram til oktobermánað, tá var 10 ára lánsbrævarentan komin undir 3%. Í oktober-novembermánaði hækkaði rentan munandi, men fall nakað aftur í desember. Hóast hesa rentuhækking góvu lánsbrøvini ein kursvinning á 10,6 mió.kr. Tær samlaðu rentuinntøkurnar og vinningsbýti vóru 72,9 mió. kr.

Tann samlaði kursvinningurin á øllum íløguaktivum var 59,0 mió. kr. Umframt áðurnevnda kursvinning á lánsbrøvum, góvu partabrøvini ein kursvinning á 39,8 mió. kr. og á gjaldoyra 8,6 mió. kr. Av tí at tað einans eru partabrøvini, sum eru í fremmandum gjaldoyra, góðu partabrøvini ein samlaðan kursvinning á 48,4 mió.kr., umframt eitt vinningsbýti á 4,0 mió. kr. Orsøkin til tann lutfalsliga stóra kursvinningin á gjaldoyra var, at dollarin hækkaði munandi í 2005, soleiðis at tað kursfallið sum var á dollarinum í 2004, varð vunnið aftur í 2005. Partabrøvini góvu eitt samlað avkast á  31,5% í 2005.

11.6. Íløgufelagið Royndin
Á heystið 2005 setti Føroya Lívstrygging á stovn eitt íløgufelag, P/F Íløgufelagið Royndin. Endamálið við hesum felag, sum er eitt framtaksfelag, er at gera íløgur í  føroyskt vinnulív. Føroya Lívstrygging setti 20 mió. kr. í íløgufelagið, og svarar tað til uml. 1% av teimum samlaðu íløgunum hjá Føroya Lívstrygging.

Orsøkin til, at stovnað varð eitt sjálvstøðugt íløgufelag, er at skapa eitt størri gjøgnumskygni í íløguvirksemi felagsins. Meginreglan fyri íløgur hjá einum eftirlønartryggingarfelag, sum Føroya Lívstrygging er, at tey virðisbrøv, sum felagið ger íløgur í, skulu vera skrásett á einum virðisbrævamarknaði ella vera útlán til land og kommunur. Tað er tí trupult í størri mun at veita váðafúsan kapital til vinnulívið, um ikki feløgini er skrásett á einum virðisbrævamarknaði. Lógin útihýsir ikki, at ein ávísur partur av íløgunum hjá Føroya Lívstrygging kunnu vera í óskrásett virðisbrøv. Mett varð tí, at hóskandi var at byrja íløgufelagið við einum partapeningi upp á 20 mió. kr.

Allar íløgur hjá Føroya Lívstrygging verða gjørdar við vinningi fyri eyga, soleiðis at eftirlønaruppspararin fær eina góða og tryggja rentu av sínum eftirlønarkapitali. Dentur verður tí lagdur á  at tey feløg, sum Íløgufelagið Royndin kemur at seta pening í, verða mett at at geva eitt nøktandi avkast.

11.7. Unit Link

Tey seinastu árini hevur tað verið ein vaksandi áhugi millum tryggingartakarnar at fáa møguleika at velja, hvussu uppspardi peningur verður umsitin. Tryggingartakararnir kunnu sum er ikki velja, hvørji virðisbrøv teirra samanspardi peningur verður settur í. Tað er tryggingarfelagið, ið ger íløgurnar, og tí fær tryggingartakarin eina miðalrentu, sum verður javnað yvir tíð, soleiðis at sveiggini ikki eru so stór.
Ein partur av hesi skipan, sum hevur verið nógv umrøddur, er “rentugarantiurin“. Hetta merkir, at í sambandi við, at ein eftirlønartrygging verður teknað, verður garanterað tryggingartakarunum nakrar veitingar, ið eru ásettar eftir eini minsturentu. Allur rentuvinningurin út yvir hesa minstu rentu, verður tillutaður tryggingartakarunum samhaldsfast sum bonus. Atfinningarnar at hesi skipan eru, at hon hevur við sær, at tryggingarfeløgini verða tvingað til at hava eina alt ov varisliga íløguætlan. 
Tryggingarfeløg í Danmark hava lagt stóra orku í at menna nýggj sløg av eftirlønartryggingum, har tryggingartakarin sjálvur hevur møguleika at velja, hvørjar íløgur samansparingin skal setast í. Tryggingartakarin fær tá marknaðaravkastið av íløgunum, men átekur sær eisini eitt møguligt tap. Hesi tryggingarsløg verða marknaðarførd undir ymiskum heitum. Eitt felags heiti fyri hesi tryggingarsløg er Unit Link.
Hóast tryggingarfeløg hava nýtt nógvar milliónir til at menna og marknaðarføra Unit Link-skipanir, vísa marknaðarkanningar, at bert ein ógvuliga lítil partur av teimum donsku tryggingartakarunum hava eina hóming av, hvat Unit Link er. Hetta sæst eisini aftur í inngjøldunum til hesar skipanir. Av teimum 65 mia. kr í 2004, ið vórðu goldnar inn til eftirlønarskipanir hjá donskum tryggingarfeløgum, vórðu einans slakar 8 mia. kr. goldnar til Unit Link-skipanir. Uttan iva er lopið frá teimum garanteraðu skipanunum til Unit Link-skipanir ov stórt. Tí hava tey flestu tryggingarfeløg gjørt ymisk frábrigdi, ið avmarka eitt møguligt tap.

Hóast gongdin við Unit Link-skipanum hevur verið trek, er tað okkara fatan, at menningin av eftirlønarskipanum fer at geva tryggingartakarum størri møguleikar fyri at velja ímillum ymiskar íløgustrategiir. Í mun til Unit Link-skipanirnar verður tað tó framhaldandi felagið, sum fer at hava ábyrgdina av íløgunum. Íløgurnar verða gjørdar í einum størri samspæli millum tryggingarfelagið og tryggingartakaran. Ein táttur, sum nógv tryggingarfeløg arbeiða við, eru sonevndar “lívssyklusskipanir”, har dentur verður lagdur á, at tryggingartakarin, alt eftir aldri, hevur møguleika fyri at velja ímillum ymiskar íløgustrategiir. Tryggingartakarin fær marknaðarvinningin, og tey seinastu árini áðrenn eftirlønaraldur kann ein garantiur verða knýttur at skipanini, sum tryggjar ímóti einum munandi falli í eftirlønini, ið kann standast av stórum sveiggjum á fíggjarmarknaðinum.
Føroya Lívstrygging hevur valt at bíða við at bjóða tryggingartakarunum Unit Link-loysnir, tí at mett varð, at menningarkostnaðurin av hesum skipanum fór at vera alt ov stórur í mun til tey, sum komu at nýta hendan møguleika. Tí hevur orkan verið løgd í at kanna, hvussu hesar skipanir verða mentar og hvørjar royndir, ið feløg í útheiminum hava gjørt. 
Edlund A/S er tann fyritøkan, sum hevur gjørt tryggingarskipanina hjá Føroya Lívstrygging og hevur eisini ment Unit Link-skipanir til donsk eftirlønarfeløg. Tí eru vit í tí hepnu støðu, at tøkniliga eru vit væl fyri at menna Unit Link-skipan til kundarnar.
Okkara meting er tann, at vit eru í eini búningartíð, bæði við atliti at, hvat er tann rætta tryggingin hjá tryggingartakaranum, og um hann er sinnaður at skifta frá verandi skipanum við garanteraðari minsturentu og samhaldsfastari bonusrentutilskriving, til eina skipan, har tryggingartakarin í størri mun ber váðan av íløgupartinum sjálvur. 

Málsetningurin hjá Føroya Lívstrygging er, at vit innan alt ov langa tíð kunnu bjóða tryggingartakaranum at velja ímillum ymiskar íløgumøguleikar. 
11.8. Kundaogn





 

Føroya Lívstrygging hevur havt stóran vøkstur tey seinastu árini. Hesin vøkstur setur krøv til, at kapitalgrundarlagið hjá felagnum skal styrkjast tilsvarandi. Sambært lóg um tryggingarvirksemi skal eitt lívstryggingarfelag hava eitt kapitalgrundarlag, ið svarar til uml. 5% av teimum tryggingarteknisku avsetingunum. Tí verður neyðugt at økja munandi um rentingina av eginognini, um ikki kapitalgrundarlagið kann styrkjast á annan hátt. Í hesum sambandi broytir Føroya Lívstrygging mannagongd við tillutan av bonus.
Í dag hevur tryggingartakarin eina bonuskontu knýtta til tryggingina. Ein trygging vil flestu árini hava yvirskot, tí mett hevur verið sera varisliga um rentu, váða og umsitingarkostnað, tá ið tryggingin varð teknað. Hetta yvirskot verður kallað bonus. Bonus er ogn tryggingartakaranna og verður, sum nú er, tilskrivað bonuskontuni. Tá ið bonus er tilskrivað á bonuskontu, kann tað ikki takast aftur. 

Framyvir verður yvirskot fyrst tilskrivað sum kundaogn. Í fyrstu atløgu verður hetta gjørt í eitt 5 ára skeið. Tá ið 5 ár eru liðin, verða partar av kundaognini umløgd til vanligt bonus. Kundaognin fær í minsta lagi somu rentu sum eginognin. Á henda hátt fær tryggingartakarin lut í tí meirrentu sum eginogin annars vil fáa. Tey seinastu árini hevur eginognaravkastið verið 8% p.a. Rentan fyri trygging og bonuskontu er 4,5% í 2006.
Kundaognin verður javnsett við eginognina og kann tí verða nýtt til at nøkta tað lógarkravda kapitalgrundarlagið. Kundaogn er – eins og navnið sigur – ogn hjá kundanum, tryggingartakaranum. Peningur, sum annars vildi farið óbýttur til eginognina, verður verandi ogn hjá tryggingartakaranum. Kundaogn gevur felagnum møguleika at økja kapitalgrundarlagið, uttan at tryggingartakarin skal gjalda meira til sjálva eginognina. Við kundaognini ber til at økja um eginognina á ein smidligan hátt, og harumframt gevur kundaognin eisini størri møguleikar fyri meira fjøltáttaðum íløguvirksemi hjá felagnum og hægri rentu á trygging og bonus komandi árini.
Við kundaognini fæst møguleiki fyri hægri vinning (størri vinningi) av uppsparingini – og harvið meiri í útgjaldi við eftirlønaraldur.
Fellur tryggingin til gjaldingar ella verður afturkeypt, verður øll kundaognin hjá tryggingartakarunum útgoldin. Fyri hvørja trygging verður gjørd ein konta til kundaognina, og frá 2006 fer støddin á kundaognini at standa á tryggingaryvirlitinum.

Orsøkin til, at kundaognin fær eina hægri rentu, er, at hon hevur sama váða sum eginognin. Fær Føroya Lívstrygging eitt tap, sum er størri enn tann upphædd, sum er avsett til bonusútjavnan, bera  eginognin og kundaognin hetta tap. Váðin er avmarkaður, tí felagið hevur stóra bonusútjavning. Váðin verður eisini avmarkaður við, at kundaognin verður umløgd til vanligt bonus, tá ið 5 ár eru liðin. 

11.9. Umboð fyri tryggingartakararnar

Eftir áheitan frá Vinnumálaráðnum skipaði Føroya Lívstrygging fyri einum umboðsráðslíknandi vali millum tryggingartakararnar. Veljast skuldu fimm umboð. Valið fór fram í mai-juli 2005. Tey fimm umboðini, ið vóru vald, eru Jógvan Mørkøre, samfelagsgranskari, Palli Petersen, verkfrøðingur, Andrias Ziska, deildarleiðari, Gunnleivur Dalsgarð, fakfelagsformaður og Leif Ellingsgaard, sýnsmaður. Umboðini skipaðu seg við Jógvan Mørkøre sum formanni. Bólkurin hevur umboð í einskiljingarbólkinum, ið Vinnumálaráðið hevur sett at viðgera einskiljingina av Føroya Lívstrygging, og er Palli Petersen umboð í hesum bólki.

Umboðini fyri tryggingartakararnar hava stovnað felagið “Ognarfelagið Lív”, ið er felag hjá tryggingartakarum í P/F Føroya Lívstrygging.

11.10. Útlitini fyri 2006

Mett verður, at tryggingargjøldini eisini fara at økjast nakað komandi ár og verða helst nakað hægri í 2005, men tó á nakað sama støði. Rentan hækkaði nakað seinast í árinum 2005. Væntandi fer rentan eisini at hækka nakað í 2006. Í hesum sambandi má roknast við, at felagið kemur at fáa eitt kurstap á lánsbrøvum. Íløgurnar í partabrøv eru hækkaðar munandi, og mett verður at partabrøvini sum heild kunnu fara at geva eitt rímiligt avkast í 2006.

12. Ársroknskapur fyri 2005

Brotið lýsir ársroknskapin fyri P/F Føroya Lívstrygging fyri ársroknskaparárið 2005.

12.1. Nýttur roknskaparháttur
Roknskapurin fyri P/f Føroya Lívstrygging er gjørdur sambært viðtøkum felagsins og tryggingarlóggávuni og eftir teimum krøvum, sum konsessiónin setur viðvíkjandi teimum tryggingarteknisku útrokningunum. Somuleiðis er dentur lagdur á at fylgja góðum roknskaparsiði. 

Roknskaparhátturin er óbroyttur í mun til undanfarna ár.

12.2. Rakstrarroknskapur
12.2.1. Tryggingarvirksemi

Tryggingargjøldini fata um tey skuldskrivaðu tryggingargjøldini. Tey verða tíðaravmarkað undir tryggingartekniskum avsetingum soleiðis, at tey fata um roknskaparárið.

Umframt hetta eru tryggingargjøldini tíðaravmarkað á tann hátt, at inngjøld fyri tryggingar, sum ikki eru endaliga stovnaðar, men hoyra við til roknskaparárið, eru tikin við í hesum roknskapi.

Endurtryggingargjøldini verða goldin sambært avtalum við endurtryggingarfeløg, og verður hetta virksemið árliga javnað í sambandi við uppgerð av endurtryggingargjaldinum.

Tryggingarveitingarnar fata um veitingar í roknskaparárinum, og endurtryggjaranna partur er drigin frá.

12.2.2. Fíggjarvirksemi

Fíggjarinntøkurnar fata um rakstur av fastognum, rentur, vinningsbýti, staðfestan kursvinning og -tap og virðisjavnan av fíggjaríløgum pr. 31.12.2005. 

12.2.3. Gjaldoyra

Transaktiónir í fremmandum gjaldoyra verða leypandi bókaðar til tann kurs, ið goldið verður til.

Áogn og skuld í fremmandum gjaldoyra verða virðisásettar til kursin á degnum fyri fíggjarstøðuna.

12.3. Ogn

12.3.1. Fíggjarognir

Børsskrásett virðisbrøv eru virðisásett til marknaðarvirði og onnur virðisbrøv til útveganarvirði. Innlán eru virðisásett til áljóðandi virði við ársenda, og innlán í fremmandum gjaldoyra eru virðisásett til kursin við ársenda. Virðisjavnan er førd yvir raksturin.

Útlán eru virðisásett sum restvirðið við ársenda. Avsett er móti tapi svarandi til tann metta tapsvandan grundað á eina gjøgnumgongd av hvørjum einstøkum láni.

12.3.2. Dótturfelag

P/F Íløgufelagið Royndin varð stovnað tann 18. oktober 2005.  Fyrsta roknskaparár gongur frá stovnan til 31.12.2006 og felagið hevur sostatt ikki gjørt sín fyrsta ársroknskap. Partabrøvini eru virðisásett til útveganarvirði.

12.3.3 Fastar ognir, rakstrargøgn og onnur ogn

Fastognir verða avskrivaðar javnt yvir 50 ár. Bygningarnir vórðu í 1993/94 niðurskrivaðir soleiðis, at virðið varð tillagað einum nýtsluvirði, sum byggir á eina leiguútreiðslu, um so var, at fyritøkan skuldi leiga teir tøku fermetrarnar. Niðurskrivaða virðið er grundarlagið undir avskrivingunum.

Onnur rakstrargøgn eru tikin við til útveganarvirðið. Innbúgv verður avskrivað yvir 10 ár, og telduútgerð og annar telduútbúnaður verður avskrivaður yvir 3-5 ár.

Íløgur undir kr. 10.000 verða útreiðsluførdar.

12.4. Skyldur

12.4.1. Tryggingartekniskar avsetingar
Tær eru gjørdar upp samsvarandi tekniska grundarlagi felagsins og eru góðkendar av ábyrgdarhavandi tryggingarfrøðingi felagsins. Útrokningarnar byggja á tryggingarfrøðiligar mannagongdir, ið eru grundaðar á best møguligar metingar um livialdur, vanda fyri avlamni og øðrum tryggingarfrøðiligum váðum.

12.4.2. Aktuellar og eventuellar tryggingar

Lívstryggingartekniskar avsetingar umfata bundnar veitingar eftir tí grundarlagsrentu, sum er veitt tryggingartakarunum. Tryggingar, sum eru teknaðar fram til 1/1-2000 hava 4,25% og 4,5% í grundarlagsrentu, og hava hesar tryggingar landskassaveðhald. Tryggingar, ið er teknaðar síðan 1/1-2000 hava 2,5% í grundarlagsrentu og hava ikki landskassaveðhald.
Tær bundnu veitingarnar eru gjørdar upp sum nútíðarvirðið av teimum veitingum, ið felagið hevur bundið seg til at veita tryggingartakarunum og nútíðarvirðinum av mettum framtíðar kostnaði av at umsita tryggingarnar við frádrátti av nútíðarvirðinum av framtíðar inngjøldum.

12.4.3. Tíðaravmarkingar

Tryggingargjøld verða tíðaravmarkað soleiðis, at tey samsvara við roknskaparskeiðið, og verður hetta javnað yvir postin “Yvirflutt tryggingargjald”. Harumframt verður avsett í roknskapinum, undir postinum tíðaravmarkaði tryggingargjøld, ein upphædd svarandi til tryggingargjøld, ið eru inngoldin meira enn skuldskrivað er, vegna tað, at tryggingar umsitingarliga ikki eru dagførdar um ársskiftið. 

12.4.4.  Samlagstryggingar

Tær verða gjørdar upp grundað á metingar av vanda fyri skaðum. Avsett verður ein lutfalsligur partur av árligum tryggingargjaldi.

12.4.5.  IBNR-tiltak

Eins og byrjað varð í 2004  hevur felagið í ár avsett eitt sokallað IBNR-tiltak. Hetta er ein avseting grundað á tað sjónarmið, at tað eru skaðar um ársskiftið, sum ikki eru fráboðaðir felagnum fyrr enn eftir roknskaparlok, men við afturvirkandi gildi. Avsett verður ein lutfalsligur partur av teimum árligu gjøldunum, ið tryggingartakararnir rinda fyri deyð og avlamni.

12.4.6. Bonusgrunnar

Um samlaða rentan, ið felagið veitir tryggingartakarunum er størri enn grundarlagsrentan, verður munurin tilskrivaður sum bonus. Harumframt verða afturberingar av ávísum tryggingargjøldum goldnar tryggingartakarunum sum bonus. Slíkar afturberingar umfata m.a. partar av umsitingargjaldi (byrjað í 2004) og afturbering av kostnaði fyri ymsar veitingar, har kostnaðurin sambært tekniska grundarlagnum er ov varisliga ásettur. 

12.4.7. Bonusgrunnar umfata

1. Rentubonus, ið er tilskrivað renta, tá ið samlaða rentan er hægri enn grundarlagsrentan.

2. Váðabonus, ið er afturbering av kostnaði fyri ymiskar veitingar við deyð og við óarbeiðsføri.

3. Umsitingarbonus, ið er afturbering av umsitingargjaldi.

4. Bonus til samlagstryggingar, ið er afturbering av tryggingargjaldi fyri samlagstryggingar grundað á skaðagongdina. Hetta bonus verður útgoldið árliga.

Í bonusgrunninum er alt tað bonus, sum tryggingartakararnir hava spart upp higartil. Í bonusgrunninum fyri samlagstryggingar er afturbering av samlagstryggingargjaldi fyri 2005, sum verður útgoldið í 2006.

12.4.8. Bonusútjavningargrunnur

Á hvørjum ári verður ársúrslitið býtt millum tryggingartakarar og partaeigarar, og parturin hjá tryggingartakarunum verður lagdur í bonusútjavningargrunnin. Sostatt er bonusútjavningargrunnurin felags áogn hjá øllum tryggingartakarunum.

12.4.9. Tiltaksviðurgjald

Hesin postur umfatar staðfestar, men ikki útgoldnar tryggingarveitingar.

12.4.10. Kapitaliserað umsitingargjald

Hesin postur er ein aktivering av teimum útreiðslum, sum eru av at vinna inntøkurnar, og har lagt er upp fyri hesum útreiðslum við at taka umsitingargjald av inngjøldunum. Hetta er grundað á tað sjónarmið, at útreiðslur í einum ári geva inntøkur mong ár framyvir. Árliga verður avsett partar av nýtekningarútreiðslum sambært metingum hjá tryggingarfrøðingi felagsins.

12.4.11. Skattur

Skattskylduga inntøkan verður uppgjørd sambært galdandi skattalóggávu. Skatturin verður útreiðsluførdur og avsettur sum skyldugur í ársroknskapinum. Eventualskattur verður avsettur og útreiðsluførdur. Eventualskatturin verður roknaður sum skattur av muninum millum roknskaparlig virði og skattlig virði. Í sambandi við virðisbrøv nýtir felagið lagurprinsippið.

12.5. Rakstrarroknskapur 2005 

	 
	Notur
	2005
	2004

	
	
	
	

	Tryggingargjøld
	
	
	

	Tryggingargjøld brutto 
	1
	223.793.783
	196.159.949

	Tíðaravmarkingar
	
	-6.111.151
	8.956.167

	Tryggingargjøld tilsamans
	
	217.682.632
	205.116.116

	Endurtryggingargjøld netto 
	2
	-10.016.931
	-8.398.448

	Tryggingargjøld netto 
	
	207.665.701
	196.717.668

	
	
	
	

	Inntøkur av íløguognum 
	
	
	

	Fastogn  
	
	681.660
	691.660

	Rentur og vinningsbýti v.m.
	
	72.876.694
	74.044.955

	Inntøkur av íløguognum 
	
	73.558.354
	74.736.615

	Kursregulering virðisbrøv 
	
	59.010.007
	24.906.235

	Inntøkur íløguognir tilsamans 
	3
	132.568.361
	99.642.850

	 
	
	
	

	Tryggingarveitingar 
	
	
	

	Útgoldnar veitingar 
	4
	-70.424.355
	-63.652.231

	Endurtryggjarans partur 
	2
	-291.636
	3.406.722

	Tryggingarveitingar netto 
	
	-70.715.991
	-60.245.509

	
	
	
	

	Tryggingartekn. Avsetingar 
	
	
	

	Hækking í tryggingartekniskum avsetingum brutto 
	
	-191.629.565
	-178.159.242

	Broyting í endurtryggjarans parti 
	
	5.162.810
	4.244.562

	Hækking av tryggingartekniskum avsetingum netto 
	5
	-186.466.755
	-173.914.680

	
	
	
	

	Tikið úr (+) lagt í (-)  bonusútjavning 
	
	-49.494.139
	-32.043.009

	
	
	
	

	Rakstrarútreiðslur av tryggingarvirksemi  


	
	
	

	Nýtekningarútreiðslur 
	
	-848.104
	-436.020

	Fyrisitingarútreiðslur 
	
	-5.815.653
	-5.407.093

	Løn, eftirløn og ómaksløn.
	
	-9.539.925
	-8.870.234

	Rakstrarútreiðslur áðrenn avskrivingar 
	
	-16.203.682
	-14.713.347

	Avskrivingar av EDV-útgerð, innbúgvi og akførum v.m.
	8
	-3.540.077
	-3.629.672

	Rakstrarútreiðslur av tryggingarvirksemi 
	
	-19.743.759
	-18.343.019

	
	
	
	

	
	Notur
	2005
	2004

	Útreiðslur av íløguognum
	
	
	

	Fyrisitingarútreiðslur 
	
	-4.073.830
	-3.108.171

	Rentuútreiðslur 
	
	-733.281
	-733.438

	Rakstur av fastogn 
	
	-1.015.315
	-1.080.444

	Aðrar útreiðslur 
	
	6.944
	137.686

	Avskrivingar av fastogn 
	
	-138.009
	-138.009

	Útreiðslur av íløguognum tilsamans 
	3
	-5.953.491
	-4.922.375

	
	
	
	

	Fluttar íløguinntøkur (-)
	
	-5.731.185
	-4.532.601

	
	
	
	

	ÚRSLIT AV TRYGGINGARVIRKSEMI
	
	2.128.741
	2.359.325

	
	
	
	

	Fluttar íløguinntøkur (+) 
	
	5.731.185
	4.532.601

	
	
	
	

	Aðrar vanligar útreiðslur/inntøkur 
	
	-0
	-363.351

	
	
	
	

	ÚRSLIT ÁÐRENN SKATT OG AVGJØLD
	
	7.859.926
	6.528.575

	
	
	
	

	Skattur og avgjøld 
	6
	-1.444.529
	-588.393

	
	
	
	

	RAKSTRARÚRSLIT 
	
	6.415.398
	5.940.182


12.6. Fíggjarstøða 31. desember 2005
	OGN 
	Notur
	2005
	2004

	
	
	
	

	Íløguogn 
	
	
	

	
	
	
	

	Fastogn 
	7
	            15.172.264
	            14.390.188 

	
	
	
	

	Partabrøv í atknýttum felag
	
	20.000.000
	0

	
	
	
	

	Fíggjaríløgur 
	 
	
	

	Partabrøv 
	
	           266.411.893
	           83.983.439 

	Lánsbrøv 
	
	       1.494.504.176 
	       1.502.972.438 

	Útlán 
	
	            25.264.540
	            35.280.371

	Innlán 
	 
	     154.373.321
	          84.525.188

	Fíggjaríløgur tilsamans 
	 
	       1.940.553.930
	       1.706.761.435 

	
	
	
	

	Íløguogn tilsamans 
	 
	       1.975.726.194 
	       1.721.151.623

	
	
	
	

	Áogn 
	
	
	

	Áogn hjá tryggingartakarum 
	
	4.455.673 
	7.168.220 

	Áogn hjá tryggingarfeløgum 
	
	              2.224.095 
	              3.703.402 

	Onnur áogn 
	 
	                375.454
	                 96.845

	Áogn tilsamans 
	 
	            7.055.222 
	              10.968.467

	
	
	
	

	Onnur ogn 
	
	
	

	Innbúgv, edv-útgerð, akfør v.m, 
	8
	         6.281.310
	              7.464.283

	Onnur ogn tilsamans 
	 
	              6.281.310 
	              7.464.283 

	
	
	
	

	Tíðaravmarkingar 
	
	
	

	Renta tilgóðar 
	
	            15.221.196
	            21.355.850

	Aðrar tíðaravmarkingar 
	 
	              2.100.966 
	              1.982.246 

	Tíðaravmarkingar tilsamans 
	 
	           17.322.162
	            23.338.096

	
	
	
	

	OGN TILSAMANS 
	 
	2.006.384.888
	1.762.922.469


	FÍGGJARSTØÐA TANN 31. DESEMBER
	
	
	

	SKYLDUR 
	Notur
	2005
	2004

	
	
	
	

	Eginogn 
	
	
	

	Partapeningur 
	 
	500.000
	500.000

	Tiltaksgrunnur 
	9
	86.107.858
	79.692.460

	Eginogn tilsamans 
	 
	86.607.858
	80.192.460

	
	
	
	

	Ábyrgdarpeningur 
	
	25.000.000
	25.000.000

	
	
	
	

	Tryggingartekniskar avsetingar 
	
	
	

	Bruttoavsetingar 
	
	1.769.369.247
	1.577.739.683

	Endurtryggjarans partur 
	 
	-10.947.934
	-5.785.124

	Tryggingartekniskar avsetingar netto 
	 
	1.758.421.313
	1.571.954.559

	Tiltaksviðurgjald 
	
	6.856.385
	7.972.983

	Avsett til bonusútjavning 
	
	111.242.995
	61.748.856

	Tryggingartekniskar avsetingar netto tilsamans 
	10 
	1.876.520.693
	1.641.676.398

	
	
	
	

	Skuld 
	
	
	

	Frammanundangoldin tryggingargjøld 
	
	15.484.380
	14.021.855

	Skattur
	
	813.200
	0

	Onnur skuld 
	 
	1.958.756
	2.031.756

	Skuld tilsamans 
	 
	18.256.336
	16.053.611

	
	
	
	

	SKYLDUR TILSAMANS 
	 
	2.006.384.888
	1.762.922.469

	
	
	
	

	
	
	
	

	
	
	
	

	
	
	
	

	Eventualskyldur  
	12 
	1.986.217.601
	1.745.625.974


NOTUR 

	
	
	2005
	2004
	

	1
	Tryggingargjøld 
	
	

	
	Kapitaltryggingar 
	124.387.569
	108.971.879

	
	Ratu- og rentutryggingar 
	59.391.877
	53.561.440

	
	Samlagstryggingar 
	37.617.848
	33.626.630

	
	Innskot 
	2.396.490
	0

	
	Tryggingargjøld tilsamans 
	223.793.783
	196.159.949

	
	
	
	

	2
	Úrslit av endurtrygging 
	
	

	
	Endurtryggingargjøld 
	-10.586.582
	-10.131.724

	
	Hættislig sjúka 
	-1.869.276
	-1.786.999

	
	Yvirskotsbýti 
	2.438.927
	3.520.275

	
	Endurtryggingargjøld netto 
	-10.016.931
	-8.398.448

	
	Endurtryggjarans partur 
	-291.636
	3.406.722

	
	Úrslit av endurtrygging tilsamans 
	-10.308.567
	-4.991.726

	
	
	
	

	3
	Inntøkur av íløguognum 
	
	

	
	Fastogn 
	681.660
	691.660

	
	Partabrøv                                          
	4.047.895
	           2.853.389

	
	Lánsbrøv  
	64.455.612
	67.226.107

	
	Útlán 
	2.353.416
	2.701.371

	
	Innlán 
	2.019.771
	1.264.088

	
	Inntøkur av íløguognum 
	73.558.354
	74.736.615

	
	Kursregulering lánsbrøv 
	10.599.100
	24.230.670

	
	Kursregulering partabrøv 
	48.410.907
	675.565

	
	Kursregulering tilsamans 
	59.010.007
	24.906.235

	
	Inntøkur av íløguognum tilsamans 
	132.568.361
	99.642.850

	
	
	
	

	
	Útreiðslur av íløguognum 
	
	

	
	Fyrisiting 
	-283.550
	-411.688

	
	Konsulentómaksløn 
	-45.490
	-482.800

	
	Handilskostnaður 
	-2.661.530
	-1.177.378

	
	Umsitingargjald  
	-1.083.260
	-1.036.305

	
	Fyrisitingarútreiðslur 
	-4.073.830
	-3.108.171

	
	Rentuútreiðslur 
	-733.281
	-733.438

	
	Rakstur av fastogn 
	-1.015.315
	-1.080.444

	
	Aðrar útreiðslur 
	6.944
	137.686

	
	Avskrivingar fastogn 
	-138.009
	-138.009

	
	Útreiðslur av íløguognum tilsamans 
	-5.953.491
	-4.922.375

	
	
	
	

	
	Inntøkur av íløguognum netto 
	126.614.870
	94.750.475

	
	 
	2005
	2004

	4
	Útgoldnar veitingar 
	
	

	
	Deyðsendurgjøld samlagstrygging
	-6.891.050
	-8.787.000

	
	Hættislig sjúka 
	-1.950.000
	-1.950.000

	
	Samlagstrygging sum útgjald, útleyp 
	-4.150.000
	-3.500.000

	
	Bonus samlagstrygging 
	-14.603.698
	-10.341.463

	
	Deyðsendurgjøld, sum 
	-1.466.202
	-4.713.905

	
	Virknar tryggingar, sum 
	-16.661.637
	-10.541.515

	
	Avlamisveitingar, renta 
	-4.047.635
	-4.000.834

	
	Eftirlønartryggingar, renta 
	-10.183.121
	-10.918.052

	
	Afturkeyp, sum 
	-9.507.369
	-8.030.099

	
	Gjaldsundantøka o.a. 
	-732.935
	-648.744

	
	Kontant útgoldið bonus 
	-141.447
	-185.738

	
	Ymiskar útreiðslur viðv. skaðar
	-89.263
	-34.882

	
	Útgoldnar veitingar 
	-70.424.355
	-63.652.231

	
	
	
	

	5
	Tryggingartekniskar avsetingar 
	
	

	
	Avsett á grundarlagsrentu 
	-173.610.061
	-163.372.371

	
	Avsett í bonusgrunn 
	-18.019.504
	-14.786.871

	
	Hækking av tryggingartekniskum avsetingum brutto 
	-191.629.565
	-178.159.242

	
	Broyting í endurtryggjarans parti 
	5.162.810
	4.244.562

	
	Hækking av tryggingartekniskum avsetingum netto 
	-186.466.755
	-173.914.680

	
	
	
	

	6
	Skattur og avgjøld 
	
	

	
	Arbeiðsloysisskipanin 
	-93.702
	-79.983

	
	Arbeiðsmarknaðareftirlønargrunnur 
	-44.742
	-40.649

	
	Lønarhæddaravgjald 
	-469.558
	-447.423

	
	Barsilsgrunnur 
	-23.327
	-20.338

	
	Skattur 
	-813.200
	0

	
	Skattur og avgjøld tilsamans 
	-1.444.529
	-588.393

	
	
	
	

	
	Skattur goldin í árinum 
	0
	0

	
	
	
	

	7
	Fastogn 
	
	

	
	Útveganarvirði  1. januar 
	25.714.999
	25.526.913

	
	Keypt í árinum 
	920.084
	188.086

	
	Útveganarvirði 31. desember 
	26.635.083
	25.714.999

	
	Av- og niðurskriving 1. januar 
	-11.324.811
	-11.186.802

	
	Av- og niðurskriving í árinum 
	-138.009
	-138.009

	
	Av- og niðurskriving 31. desember 
	-11.462.820
	-11.324.811

	
	Roknskaparvirði á fastogn 31. desember
	15.172.264
	14.390.188

	
	
	
	

	
	 
	2005
	2004

	8
	Edv-útgerð, innbúgv og akfør v.m.
	
	

	
	Útveganarvirði 1. januar 
	29.043.152
	25.420.081

	
	Tilgongd í árinum 
	2.357.104
	3.781.674

	
	Frágongd í árinum 
	0
	-158.603

	
	Útveganarvirði 31. desember 
	31.400.256
	29.043.152

	
	Avskrivingar 1. januar 
	-21.578.869
	-18.183.196

	
	Avskrivingar í árinum 
	-3.540.077
	-3.629.672

	
	Afturførdar avskrivingar 
	0
	233.999

	
	Avskrivingar 31. desember 
	-25.118.946
	-21.578.869

	
	Roknskaparvirði 31. desember 
	6.281.310
	7.464.283

	
	
	
	

	
	Av- og niðurskriving í árinum 
	-3.540.077
	-3.629.672

	
	Avskrivingar av EDV-útgerð, innbúgvi og akførum v.m 
	-3.540.077
	-3.629.672

	
	
	
	

	9
	Tiltaksgrunnur 
	
	

	
	Tiltaksgrunnur 1. januar  
	79.692.460
	73.752.278

	
	Flutt frá ársúrsliti 
	6.415.398
	5.940.182

	
	Tiltaksgrunnur 31. desember 
	86.107.858
	79.692.460

	
	
	
	

	10
	Tryggingartekniskar avsetingar 
	
	

	
	Aktuellar tryggingar 
	140.875.092
	125.053.352

	
	Umsitingartiltak 
	1.408.751
	1.250.534

	
	Endurtryggjarans partur 
	-9.935.623
	-4.772.812

	
	Aktuellar tryggingar 
	132.348.220
	121.531.074

	
	
	
	

	
	Eftirlønartryggingar v.m. 
	1.298.809.438
	1.136.223.626

	
	Umsitingartiltak 
	12.988.094
	11.362.236

	
	Eventuellar tryggingar 
	1.311.797.532
	1.147.585.862

	
	
	
	

	
	Yvirflutt tryggingargjald 
	1.045.867
	951.143

	
	Tíðaravmarkaði tryggingargjøld 
	7.845.016
	14.000.000

	
	Samlagstryggingar 
	10.920.150
	9.604.701

	
	IBNR-tiltak 
	2.231.750
	2.110.553

	
	Aðrar avsetingar tilsamans 
	22.042.783
	26.666.397

	
	
	
	

	
	Avsett á grundarlagsrentu í alt 
	1.466.188.535
	1.295.783.333

	
	
	
	

	
	
	
	

	
	
	
	

	
	
	
	

	
	
	
	

	
	
	2005
	2004

	
	
	
	

	
	Bonusgrunnur 
	293.467.348
	279.889.617

	
	Bonusgrunnur samlagstryggingar 
	18.725.600
	14.283.827

	
	Bonusútjavningargrunnur 
	 111.242.995
	61.748.856

	
	Bonusgrunnar tilsamans 
	423.435.943
	355.922.300

	
	
	
	

	
	Tiltaksviðurgjald 
	6.856.385
	7.972.983

	
	Endurtryggjarans partur 
	-1.012.311
	-1.012.311

	
	Tiltaksviðurgjald 
	5.844.074
	6.960.672

	
	
	
	

	
	Kapitaliserað umsitingargjald 
	-18.947.859
	-16.989.907

	
	
	
	

	
	Tryggingartekniskar avsetingar tilsamans 
	1.876.520.693
	1.641.676.398

	
	
	
	

	
	
	
	

	
	Starvsfólkaútreiðslur v.m. 
	
	

	11
	Tal á starvsfólkum umroknað til fulltíðar starvseting 
	23
	20

	
	
	
	

	
	Starvsfólkaútreiðslur 
	
	

	
	Løn 
	8.197.321
	7.472.431

	
	Eftirløn 
	1.032.604
	1.167.219

	
	Aðrar útreiðslur til almanna trygd og avgjøld 
	631.329
	588.393

	
	Starvsfólkaútreiðslur tilsamans 
	9.861.254
	9.228.044

	
	
	
	

	
	Løn og samsýning til nevnd og stjórn 
	
	

	
	Nevnd 
	310.000
	314.583

	
	Stjórn 
	730.800
	730.800

	
	Løn og samsýning til nevnd og stjórn tilsamans 
	1.040.800
	1.045.383

	
	
	
	

	12
	Eventualskyldur 
	
	

	
	Ognir sum eru skrásettar til rindan av teimum tryggingarteknisku avsetingunum
	1.986.217.601
	1.745.625.974

	
	
	
	


	Roknskapartøl tann 31. desember í kr. 1.000 
	2005
	2004
	2003
	2002
	2001

	
	
	
	
	
	

	Inntøkur 
	
	
	
	
	

	Tryggingargjøld brutto 
	217.683
	205.116
	167.228
	149.315
	121.694

	Inntøkur av íløguognum v.m. 
	132.568
	99.307
	72.123
	47.782
	28.023

	Inntøkur tilsamans  / Total income 
	350.251
	304.423
	239.352
	197.097
	149.717

	
	
	 
	 
	
	

	Útreiðslur 
	
	 
	 
	
	

	Endurtryggingargjøld 
	-10.017
	-8.398
	-10.877
	-5.704
	-7.316

	Tryggingarveitingar netto 
	-70.716
	-60.246
	-82.647
	-45.102
	-47.486

	Hækking av tryggingartekniskum avsetingum netto 
	-186.467
	-173.915
	-103.117
	-141.177
	-124.762

	Broyting í avsetingum til bonusútjavning 
	-49.494
	-32.043
	-15.135
	20.403
	56.267

	Rakstrarútreiðslur av tryggingarvirksemi 
	-19.744
	-18.343
	-17.340
	-16.965
	-16.413

	Útreiðslur av íløguognum 
	-5.953
	-4.922
	-4.229
	-5.031
	-5.274

	Skattur og avgjøld 
	-1.445
	-615
	-506
	-584
	-460

	Útreiðslur tilsamans 
	-343.836
	-298.482
	-233.852
	-194.160
	-145.444

	
	
	
	
	
	

	
	
	 
	 
	
	

	Rakstrarúrslit 
	6.415
	5.940
	5.500
	2.937
	4.273

	
	
	 
	 
	
	

	Ogn 
	
	 
	 
	
	

	Fastogn 
	15.172
	14.390
	14.340
	13.919
	14.008

	Lánsbrøv 
	1.494.504
	1.502.972
	1.321.244
	1.115.387
	923.257

	Partabrøv 
	286.412
	83.983
	84.355
	75.943
	172.995

	Útlán 
	25.265
	35.280
	36.400
	23.975
	48.412

	Innlán 
	154.373
	84.525
	63.670
	156.518
	87.539

	Onnur ogn 
	30.659
	41.771
	30.843
	36.940
	31.845

	Ogn tilsamans 
	2.006.385
	1.762.922
	1.550.852
	1.422.682
	1.278.056

	
	
	  
	  
	
	

	Skyldur 
	
	 
	 
	
	

	Eginogn og ábyrgdarpeningur 
	111.608
	105.192
	99.252
	93.752
	65.813

	Avsett til bonusútjavning 
	111.243
	61.749
	29.706
	14.571
	34.974

	Tryggingartekniskar avsetingar 
	1.765.278
	1.579.928
	1.401.697
	1.299.324
	1.166.500

	Onnur skuld
	18.256
	16.054
	20.197
	15.035
	10.768

	Skyldur tilsamans 
	2.006.385
	1.762.922
	1.550.852
	1.422.682
	1.278.056


12.7. Fimm ára yvirlit 

13.8. Lyklatøl

	Lyklatøl tann 31. desember 
	2005
	2004
	2003
	2002
	2001

	
	
	
	
	
	

	Eginogn, ábyrgdarpeningur og bonusútjavning í pst. av tryggingartekniskum avsetingum 
	12,6%
	10,6%
	9,2%
	8,3%
	8,6%

	
	
	
	
	
	

	Rakstrarútreiðslur av tryggingarvirksemi í pst. av tryggingargjøldum 
	9,1%
	8,9%
	10,4%
	11,4%
	13,5%

	
	
	
	
	
	

	Rakstrarútreiðslur av tryggingarvirksemi í pst. av ognum tilsamans 
	1,0%
	1,0%
	1,1%
	1,2%
	1,3%

	
	
	
	
	
	

	Inntøkur av íløgum í pst. av miðalognum 
	7,2%
	6,1%
	4,8%
	3,3%
	1,9%


Fyrimunir


Fyrimunir hjá eini fyritøku við at lata seg skráseta eru:


- at fáa atgongd til kapital, sum annars ikki slepst til


- fyritøkan verður sjónligari fyri vanliga brúkaran


- leikararnir vita um virðið á fyritøkuni. 





Vansar


Vansar hjá eini fyritøku við at lata seg skráseta eru:


- stórar útreiðslur fyri smá feløg


- meiri umsiting


- minni frælsi 

